
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ
ᑮᓇᐅᔭᓕᐅᕋᓱᐊᕐᓂᖅ ᐃᓄᖕᓄᑦ. ᓴᓇᓂᖅ ᓯᕗᓂᒃᓴᑦᑎᓐᓄ.

ᐊᐅᓚᑦᑎᔩᑦ
ᐃᓄᐃᑦ ᓯᕗᓕᖅᑏᑦ 
ᐱᕙᓪᓕᐊᓂᕐᒧᑦ ᐱᓕᕆᐊᖅ
ᑕᑯᓗᒍ ᒪᒃᐱᒐᖅ 8

ᐃᒪᓕᕆᓂᖅ
ᓄᓘᔮᖕᓂ ᐃᒪᓕᕆᔨᒃᑯᑦ 
ᑲᑎᒪᔨᖏᓐᓂᑦ ᓚᐃᓴᓐᓯ
ᑕᑯᓗᒍ ᒪᒃᐱᒐᖅ 16

ᐊᑦᑕᕐᓇᖅᑕᐃᓕᒪᓂᖅ 
ᓯᕗᓪᓕᐅᑎᓪᓗᒍ, 
ᑕᐃᒪᖓᓕᒫ
ᐹᕙᓐᓛᓐᑯᑦ ᓵᓚᖃᖅᑐᑦ 2024-ᒥ
ᐱᓕᕆᑦᑎᐊᕐᓂᕐᒧᑦ ᑐᓐᓂᖅᑯᓯᐊᖅ
ᑕᑯᓗᒍ ᒪᒃᐱᒐᖅ 12

ᐱᔭᕇᖅᑐᖅ
ᐃᓱᓕᑎᓪᓗᒍ 2024 
ᐅᒥᐊᕐᔪᐊᖃᕐᓇᖅ
ᑕᑯᓗᒍ ᒪᒃᐱᒐᖅ 3

ᐱᕙᒌᔭᕐᓂᖅ ᐃᒃᐱᑭᑦᑐᕐᔪᐊᓄ
ᑲᑎᒪᖃᑎᖃᖃᑦᑕᕐᓂᖅ ᓄᓇᓕᖕᓂ
ᐅᑐᐱᕆ 2024 - ᒫᔾᔨ 2025



ᕿᒥᕐᕈᑎᓪᓗᑕ ᐊᓂᒍᖅᓯᒪᔪᓂᒃ ᐊᕐᕕᓂᓕᖕᓂᑦ ᑕᖅᑭᓂᒃ, ᖁᕕᐊᓱᒃᑐᒍᑦ ᑐᓴᖅᑎᑦᑎᔭᕆᐊᒃᓴᖅ ᐱᕙᓪᓕᐊᓂᕆᔭᑦᑎᓐᓂᒃ ᐋᕿᒃᓯᒪᔭᑦᑎᓐᓂᒃ
ᐱᕙᒌᔭᖅᓯᒪᔭᑦᑎᓐᓄᑦ ᓯᕗᓂᒃᓴᖓᓄᑦ ᐹᕙᓐᓛᓐᑯᑦ. ᓯᕗᓂᒃᓴᕗᑦ ᒫᓐᓇ ᐱᕐᔪᐊᒥ ᒪᓕᑐᐃᓐᓇᖅᑐᖅ ᐱᕙᓪᓕᐊᑎᑕᐅᓂᖓᓄᑦ ᓴᓇᔭᐅᓂᒃᓴᖓᓄᑦ
ᐃᒃᐱᑭᑦᑐᕐᔪᐊᓕᕆᓂᖅ ᓄᓘᔮᖕᓂ ᐱᓕᕆᐊᒥ.

ᐅᖓᕙᕆᐊᖅᑕᐅᔾᔪᑎᒃᓴᖅᓯᐅᖏᖔᕐᓗᑕ 6 ᒥᓕᐊᓐ ᑕᓐᓯ ᐊᕐᕌᒍᑕᒫᒧᑦ ᓄᓇᓯᐅᑎᑯᒃ ᐊᐅᓚᓂᕐᒧᑦ, ᐊᕐᕌᒍᐃᑦ 13 ᑲᔪᓯᓂᖃᖅᓯᒪᓕᖅᑎᓪᓗᑕ
ᐱᔪᓐᓇᐅᑎᖃᐃᓐᓇᖅᖢᑕ, ᐃᓱᒪᒃᓴᖅᓯᐅᕈᑎᖃᓕᓚᐅᖅᑐᒍᑦ ᓄᖅᑲᖅᑎᓪᓗᑎᒍᑦ ᐅᖓᕙᕆᐊᕈᑎᓄᑦ ᐱᔪᒪᓇᓲᑎ 2024-ᒥ. ᑐᕌᒐᑐᐊᖃᓕᖅᑐᒍᑦ
ᐊᑕᐅᓯᕐᒥᒃ ᐊᖏᖅᑕᐅᔪᒪᓂᕐᒧᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ, ᐃᑲᔪᖅᓱᖅᑕᐅᓪᓗᓂ ᑕᒪᐃᓐᓄᑦ ᒐᕙᒪᑐᖃᒃᑯᓐᓂ, ᓄᓇᕗᒻᒥ ᒐᕙᒪᒃᑯᓐᓂᑦ, ᕿᑭᖅᑕᓂ ᐃᓄᐃᑦ
ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᖃᓂᒃᓴᖅᑐᓂᑦ ᓄᓇᓕᖕᓂᑦ.

ᐊᓯᔾᔨᖅᑎᖅᖢᒋᑦ ᐹᕙᓐᓛᓐᑯᑦ ᐃᓱᒪᒋᓪᓗᒋᑦ ᐅᓄᙱᓐᓂᖅᓴᖅᑎᒍᑦ ᓄᓇᓯᐅᑎᒃᑯᑦ ᐊᐅᓚᓂᖃᕐᓃᑦ, ᐊᓯᔾᔨᖅᑕᖅᑐᑦ ᐊᒻᒪ ᐊᑭᓗᒃᑐᑦ ᓴᕕᒃᓴᐃᑦ ᐊᑭᖏᑦ,
ᐊᓯᖏᓪᓗ ᐱᔾᔪᑕᐅᔪᑦ ᓲᕐᓗ ᐸᐅᒃᓴᓄᑦ ᑖᒃᓰᔭᐅᑏᑦ ᐊᒻᒪ ᑕᐅᖅᓰᓂᕐᒧᑦ ᐊᑭᐅᕙᒃᑐᑦ ᐊᒃᑐᐃᓂᖃᓲᑦ ᐊᐅᓚᓂᑦᑕ ᐊᑭᖏᓐᓂᒃ, ᐊᒥᓱᓂᒃ ᐊᔪᕐᓇᖅᑐᓂᒃ
ᐊᑭᓄᑦ ᓴᓂᕐᕙᐃᓂᕐᒧᑦ ᐃᓱᒪᓕᐅᕐᓂᖃᓚᐅᖅᑐᒍᑦ 2024-ᒥᓗᒃᑖᖅ ᐊᒻᒪ 2025-ᒧᓱᖓᖅ. ᐅᓄᕈᓐᓃᖅᑎᒋᐊᕆᐊᖃᖅᓯᒪᔭᕗᑦ ᑲᑎᖢᒋᑦ ᐃᖅᑲᓇᐃᔭᖅᑎᕗᑦ
30%-ᒥᒃ ᐊᑐᖅᑎᓪᓗᒍ ᑕᖅᑮᑦ ᐱᖓᓱᑦ ᑭᖑᓪᓕᖅᐹᑦ 2024-ᒥ ᐊᒻᒪ ᑕᖅᑮᑦ ᐱᖓᓱᑦ ᓯᕗᓪᓕᖅᐹᑦ 2025-ᒥ. ᐱᒋᐊᖅᓯᒪᓕᕐᒥᔪᒍᑦᑕᐅᖅ ᐱᕙᓪᓕᐊᓂᕐᒧᑦ
ᐋᖅᑭᑦᑎᐊᖅᓯᒪᖁᓪᓗᒋᑦ ᐃᓱᒪᒋᔭᐅᔪᓗᒃᑖᑦ ᐊᐅᓚᓂᑦᑎᓐᓂ ᑐᕌᒐᖃᕐᓗᑎᒃ ᐊᐅᓚᑕᐅᖁᓪᓗᒋᑦ ᐊᑮᑦ. ᐱᙳᖅᑎᑦᑎᓂᖅ ᑕᒪᑐᒥᖓ ᑐᕌᒐᐅᔪᒥᒃ
ᐱᕐᔪᐊᖑᓯᒪᔪᖅ ᑮᓇᐅᔭᖃᖁᓪᓗᒍ ᐃᒃᐱᑭᑦᑐᕐᔪᐊᓕᕆᓂᖅ.

ᐱᒋᐊᓕᖅᐸᓪᓕᐊᓕᖅᑎᓪᓗᒍ ᓴᓇᔭᐅᓂᖓ ᐃᒃᐱᑭᑦᑐᕐᔪᐊᑦ, ᐱᓕᕆᖃᒌᖁᑎᕗᑦ ᐃᓚᐅᔪᓐᓇᖅᓯᒪᔪᑦ ᐊᒥᓱᒐᓚᖕᓂ ᓄᓇᓕᖕᓂ ᑲᑎᒪᓂᐅᔪᓂᒃ
ᑐᕌᒐᖃᖅᖢᑎᒃ ᐸᕐᓇᐃᓂᕐᒥᒃ, ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᐊᖏᒡᓕᒋᐊᖅᓯᕋᔮᕐᓂᕐᒥᒃ ᐊᐅᓚᓂᑦᑎᓐᓂ. ᒥᑦᑎᒪᑕᓕᖕᒥ ᐃᒃᐱᐊᕐᔪᖕᒧᑦ, ᑲᖏᖅᑐᒑᐱᖕᒥᑦ
ᓴᓂᕋᔭᖕᒧᑦ, ᐅᖓᑖᓄᓪᓗ, ᖁᔭᓕᓯᒪᑦᑎᐊᖅᑐᒍᑦ ᐅᒃᑯᐃᖓᖃᑦᑕᕐᓂᖏᓐᓄᑦ ᐅᖃᖃᑎᒌᖕᓂᕐᒧᑦ, ᐃᓱᒪᑦᑎᐊᖅᓯᒪᔪᓂᒃ ᐊᐱᖅᑯᑕᐅᔪᓄᑦ, ᐊᒻᒪ
ᑲᒪᑦᑎᐊᕈᒪᓪᓚᕆᒃᑐᑦ ᐃᓄᐃᑦ ᑐᓴᖅᑎᑦᑎᕙᒃᑐᑦ ᐅᖃᖃᑎᒌᖕᓂᓗᒃᑖᓂ. ᑕᒪᒃᑯᐊ ᑲᑎᒪᓃᑦ ᑐᓴᖅᑎᑦᑎᓯᒪᔪᑦ ᐱᕐᔪᐊᖑᔪᓂᒃ ᐃᓱᒪᒋᔭᐅᔪᓂᒃ
ᐋᖅᑭᒃᐸᓪᓕᐊᖁᓪᓗᒍ ᖃᓄᖅ ᓯᕗᒻᒧᐊᕈᓐᓇᕐᒪᖔᑦᑕ. ᐊᖏᖅᓯᒪᐃᓐᓇᖅᑐᒍᑦ ᐋᖅᑭᐅᒪᑏᓐᓇᕐᓗᑎᒍᑦ ᑕᒪᓐᓇ ᐅᖃᖃᑎᒌᖃᑦᑕᕐᓂᖅ
ᐸᕐᓇᐃᕙᓪᓕᐊᑎᓪᓗᑕ, ᓄᓇᓕᖕᓂ ᓂᐱᐅᔪᑦ ᑐᑦᑕᕐᕕᒋᔭᐅᖏᓐᓇᕐᓗᑎᒃ ᐱᓕᕆᐊᑦᑎᓐᓂ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᕙᒡᓗᑎᒃ
ᐱᓕᕆᓂᓗᒃᑖᑦᑎᓐᓂ.

ᐊᑦᑕᕐᓇᖅᑕᐃᓕᒪᓂᖅ ᑐᙵᕕᓪᓚᕆᐅᖏᓐᓇᕐᓂᐊᖅᑐᖅ ᐊᐅᓚᓂᕆᔭᑦᑎᓐᓂ. ᖁᕕᐊᓱᒃᑐᒍᑦ ᑐᓴᖅᑎᑦᑎᔪᓐᓇᕋᑦᑕ ᐱᓕᕆᖃᑎᒌᖁᑎᕗᑦ ᑎᑭᐅᑎᓯᒪᔪᑦ
ᓴᙱᔪᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᓂᕐᓄᑦ ᐱᓕᕆᐊᖑᔭᕆᐅᖅᑐᓄᑦ ᖁᔭᓐᓇᒦᕈᑎᒋᓪᓗᑎᒍᑦ ᑲᒪᑦᑎᐊᕐᓃᑦ, ᐃᓂᖅᑎᕆᓃᑦ, ᐊᒻᒪ ᐱᓕᕆᖃᑎᒌᑦ
ᐃᖅᑲᓇᐃᔭᖅᑎᖁᑎᑦᑕ ᓴᖅᑭᔮᖅᑎᑉᐸᒃᑕᖏᑦ ᖃᐅᑕᒫᑦ, ᑕᒪᐃᓐᓂᒃ ᐅᔭᕋᖕᓂᐊᕐᕕᖕᒥ ᓄᓇᐃᓐᓇᕐᒥᓗ. ᐹᕙᓐᓛᓐᑯᑦ ᒫᓐᓇᕋᑖᖅ ᐅᐱᒍᓱᓚᐅᖅᑐᑦ 2024-ᒥ
ᐱᓕᕆᑦᑎᐊᕐᓂᕐᒧᑦ ᑐᓐᓂᖅᑯᓯᐊᖅᖢᑎᒃ, ᓂᕈᐊᖅᑕᐅᓪᓗᑎᒃ ᑲᓇᑕᒥ ᐃᖅᑲᓇᐃᔭᕐᕕᖕᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᕿᒥᕐᕈᐊᒐᓕᐅᖅᑐᓂ, ᐊᒻᒪᓗᑦᑕᐅᖅ
ᑐᓐᓂᖅᑯᓯᐊᓚᐅᖅᑐᑦ ᐱᐅᓪᓚᕆᒃᑐᒥᒃ ᔮᓐ ᑏ. ᕋᐃᔭᓐ ᓄᓇᓂ ᐊᕕᒃᑐᖅᓯᒪᔪᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᓐᓂᖅᑯᓯᐊᒥᒃ ᓂᕈᐊᒐᒃᓴᓕᐊᖑᓪᓗᑎᒡᓗ ᑲᓇᑕᒥ
ᐊᑦᑕᕐᓇᙱᓛᖑᓪᓗᑎᒃ ᐅᔭᕋᖕᓂᐊᕐᕕᐅᓂᕐᒧᑦ ᐊᒻᒪ ᓄᓇᒥᖔᒃᑐᓂᒃ ᐃᑲᔫᑎᒃᓴᓄᑦ ᐃᖅᑲᓇᐃᔭᕐᕕᖕᓄᑦ ᑐᓐᓂᖅᑯᓯᐊᒥᒃ. ᑕᒪᒃᑯᐊ ᑐᓐᓂᖅᑯᓯᐊᑦ ᐊᒻᒪ
ᐃᓕᓴᕆᔭᐅᔾᔪᑏᑦ ᐱᒋᔭᐅᔪᐃᓐᓇᐅᔪᑦ ᐃᖅᑲᓇᐃᔭᖅᑎᓗᒃᑖᑦᑎᓐᓂ ᐊᒻᒪ ᑳᓐᑐᓛᒃᑕᐅᕙᒃᑐᓂ ᐃᓅᓯᖃᖅᓯᒪᔪᑦ ᐊᑦᑕᕐᓇᖅᑕᐃᓕᒪᓂᖅ ᓯᕗᓪᓕᐅᑎᓪᓗᒍ
ᐃᓕᖅᑯᓯᕆᕙᒃᑕᑦᑎᓐᓂᒃ, ᐊᒻᒪ ᖁᔭᓐᓇᒦᓪᓚᕆᒍᒪᔭᕗᑦ ᐆᒻᒪᑎᒥᖔᖅᑐᒥᒃ ᐱᓕᕆᔪᒪᓂᖃᐃᓐᓇᕐᓂᖏᓐᓄᑦ.

ᑕᐃᒪᐃᖏᓐᓇᐅᔭᕐᒪᑦ, ᓱᓕ ᐊᖏᖅᓯᒪᐃᓐᓇᖅᑐᒍᑦ ᐱᓕᕆᖃᑎᒋᓗᒋᑦ ᐱᓕᕆᖃᑎᕗᑦ ᐊᑕᖏᖅᖢᒋᑦ ᐱᖃᖃᑕᐅᔪᖁᑎᓗᒃᑖᕗᑦ, ᐊᒻᒪ ᐱᓗᐊᖅᑐᒥᒃ
ᐃᓄᐃᑦ ᓄᓇᓕᖏᑦ, ᐊᑦᑕᕐᓇᙱᑦᑐᒥᒃ, ᑲᒪᑦᑎᐊᕐᓂᒃᑯᑦ ᐊᒻᒪ ᑲᔪᓰᓐᓇᓪᓚᑦᑖᖁᓪᓗᒍ ᓯᕗᒻᒧᐊᒐᓱᖕᓂᕗᑦ. ᑲᓇᑕᒥ ᓄᑖᖅ ᖃᐅᔨᔭᐅᔪᖅ
ᑐᕌᒐᕆᔭᐅᓕᖅᑐᖅ ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᖅ, ᐅᑭᐅᖅᑕᖅᑐᒥᒃ ᓇᖕᒥᓂᖃᕐᓂᖅ, ᐊᒻᒪᓗ ᐱᓕᕆᔪᒪᓂᖃᕐᓂᖅ ᐊᕕᑦᑎᓗᑎᒃ ᒪᑭᒪᔾᔪᑏᑦ
ᑕᑎᖃᕐᓂᖏᓐᓂᒃ ᐊᒥᓕᒃᑲᒥ, ᐱᑕᖃᕆᐊᖃᕐᓂᖓᓂᒃ ᐅᔭᕋᖕᓂᐊᕐᓗᑎᒃ ᓴᕕᕋᔭᖕᓂᒃ ᐸᐅᒃᓴᓂᒃ ᐃᓯᐊᕿᙱᓐᓂᖅᓴᐅᓗᑎᒃ ᐊᒻᒪ ᓄᓇᕐᔪᐊᓕᒫᒥ
ᓈᒻᒪᒋᔭᐅᓗᓂ ᖃᓄᐃᓕᖓᓂᖓ ᐅᑭᐅᖅᑕᖅᑑᑦ ᐱᕙᓪᓕᐊᓂᖓ ᓯᕗᓪᓕᐅᔾᔭᐅᓯᒪᕐᔪᐊᕆᐊᓕᒃ, ᐊᒥᓱᓪᓗ ᐊᓯᖏᑦ, ᐋᖅᑮᓯᒪᔪᑦ ᐹᕙᓐᓛᓐᑯᓐᓂᒃ
ᐋᖅᑭᑦᑎᐊᖅᓯᒪᓂᖅᐹᖑᓗᑎᒃ ᐱᙳᖅᑎᑦᑎᓂᕐᒥᒃ ᐃᒃᐱᑭᑦᑐᕐᔪᐊᓕᕆᓂᕐᒥᒃ.

ᑲᑎᒪᖃᑎᖃᖃᑦᑕᐃᓐᓇᖅᑎᓪᓗᑕ, ᐅᒃᐱᕐᓇᖅᑐᒃᑯᑦ ᐊᒻᒪ ᑲᑐᔾᔨᖃᑎᒌᖕᓂᒃᑯᑦ - ᐊᒻᒪᓗ ᐄ, ᐱᓕᕆᕐᔪᐊᕐᓗᑕ - ᐱᙳᖅᑎᑦᑎᔪᓐᓇᖅᑐᒍᑦ
ᐱᔪᓐᓇᕐᓂᕆᑐᐃᓐᓇᕆᐊᖃᖅᑕᑦᑎᓐᓂᒃ.

ᑎᑎᕋᖅᑐᖅ, 
ᔪᑖ ᕗᐊᕼᐄᑦ
ᐊᖏᔪᖅᑳᖑᓚᐅᑲᒃᑐᖅ, ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᑐᓴᒐᒃᓴᖅ ᐹᕙᓐᓛᓐᑯᑦ ᓯᕗᓕᖅᑎᖏᓐᓂᖔᖅᑐᖅ

ᐃᒃᐱᐊᕐᔪᒃ  $1.4M

ᑲᖏᖅᑐᒑᐱᒃ  $1.2M

ᐃᒡᓗᓕᒃ $1.4M

ᐃᖃᓗᐃᑦ $4.5M

ᒥᑦᑎᒪᑕᓕᒃ $1.9M

ᓴᓂᕋᔭᒃ  $1.5M

ᐃᓄᐃᑦ ᓄᓇᖃᖅᑐᑦ ᐊᓯᖏᓐᓂ  $3.6M

ᑲᑎᓗᒃᑖᕐᖢᒋᑦ ᐃᓄᐃᑦ ᑮᓇᐅᔾᔭᒃᓵᖏᑦ $15.5M

ᐹᕙᓐᓛᓐᑯᑦ ᑭᒡᓕᓯᓂᐊᖅᑕᐅᓯᒪᔪᖁᑎᖏᑦ 
ᐅᑐᐱᕆ 2024- ᒫᔾᔨ 2025

2

ᑮᓇᐅᔾᔭᒃᓵᑦ  ᒪᓕᒃᖢᒋᑦ ᓄᓇᓖᑦ

Community Total

255,405 
ᑲᑎᓗᒃᑖᖅᖢᒋᑦ ᐃᑲᕐᕋᐃᑦ ᐃᖅᑲᓇᐃᔭᖅᑕᐅᔪᑦ
ᐃᓄᐃᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᑳᓐᑐᓛᒃᑎᓂᑦ 

132 
ᐃᖅᑲᓇᐃᔭᐃᓐᓇᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ

ᐃᓛᒃᑯᑦ ᐃᓅᓯᓕᒫᖅ ᐃᖅᑲᓇᐃᔮᓄᑦ 
ᐱᕙᓐᓕᐊᓂᕐᒧᑦ ᐸᕐᓇᐅᑎᖃᖅᑐᑦ

$5.8M 
ᐃᓄᐃᑦ ᐊᕐᓇᐃᑦ ᑮᓇᐅᔾᔭᒃᓵᖏᑦ

19,957 
ᐃᓄᐃᑦ ᐱᓕᒻᒪᒃᓴᓂᕐᒧᑦ ᐃᑲᕐᕋᓕᐅᑐᑦ

(56.1 ᐳᓴᓐᑎᑦ ᑲᑎᓗᒃᑖᖅᖢᒋᑦ ᐱᓕᒻᒪᓴᓂᕐᒧᑦ ᐃᑲᕋᑦ)

$47.9M 
ᐊᑮᑦ ᓄᑖᓄᑦ ᑳᓐᑐᓛᓄᑦ ᐃᓄᖕᓂᑦ ᓇᖕᒥᓂᕆᔭᐅᔪᓄᑦ

(44.8 ᐳᓴᓐᑎᑦ ᑲᑎᓗᒃᑖᖢᒋᑦ ᑳᓐᑐᓛᒃᓄᑦ ᐊᑭᖃᕐᓂᖏᑦ)

$75.1M 
ᐃᓄᐃᑦ ᓇᖕᒥᓂᖁᑎᖏᓐᓄᑦ ᑳᓐᑐᓛᒃᓄᑦ ᐊᑐᖅᑕᐅᔪᑦ

(43 ᐳᓴᓐᑎᑦ ᑲᑎᓗᒃᑖᖅᖢᒋᑦ ᑳᓐᑐᓛᒃᓄᑦ
ᐊᑭᖃᕐᓂᖏᑦ)

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᐅᑐᐱᕆ 2024 - ᒫᔾᔨ 2025



2024-ᒥ ᐅᒥᐊᕐᔪᐊᖃᕐᓇᕗᑦ
ᐃᓱᓕᓪᓚᕆᓚᐅᖅᑐᖅ ᓯᕙᑖᕐᕕᒃ,
ᐅᑐᐱᕆ 26-ᒥ 3:06 ᐅᓪᓛᒃᑯᑦ
ᑭᖑᓪᓕᖅᐹᑦ ᐅᒥᐊᕐᔪᐊᑦ
ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᑦ
ᐊᑕᐅᓯᖅ ᐅᓯᓪᓗᓂ ᓴᕕᒃᓴᓂᒃ, ᒪᕐᕉᒃ
ᓯᑯᓂᒃ ᐊᔭᐅᖅᑐᐃᔩᑦ ᐊᒻᒪ ᒪᕐᕉᒃ ᓯᑲᐅᑦ
ᐊᐅᓪᓚᓚᐅᖅᑐᑦ ᕿᙳᐊᓂ
ᑐᓚᒃᑕᕐᕕᖕᒥ. 

92 ᐅᖓᑖᓂ ᐅᓪᓗᐃᑦ
ᐅᒥᐊᕐᔪᐊᖃᕐᓇᐅᓚᐅᖅᑐᖅ,
ᐊᐅᓪᓚᖅᑎᑦᑎᓪᓗᑕ ᐅᖓᑖᓂ 6 ᒥᓕᐊᓐ
ᑕᓐᓯᑦ ᓴᕕᒃᓴᓂᒃ ᐊᑐᖅᖢᑕ 70-
ᑐᐃᓐᓇᕐᓂᒃ ᐅᓯᔪᒃᓴᓂᒃ, ᑕᓪᓕᒪᓂᒃ
ᐅᓄᙱᓐᓂᖅᓴᐅᓪᓗᑎᒃ ᐊᕐᕌᓂᓂᑦ.
ᑕᒪᒃᑯᐊ ᑎᑭᐅᑎᔪᓐᓇᖅᓯᒪᔭᕗᑦ
ᐊᑐᖅᖢᑕ ᑎᓴᒪᓂᒃ ᐊᖏᔪᕐᔪᐊᑦ
ᐅᒥᐊᕐᔪᐊᓂᒃ, ᐅᒥᐊᕐᔪᐊᑦ 

ᑭᖑᓪᓕᖅᐹᒥᒃ ᑲᑎᒪᖃᑎᖃᕐᓂᖅ 2024-ᒥ ᐅᒥᐊᕐᔪᐊᖃᕐᓇᒥ

ᐹᕙᓐᓛᓐᑯᑦ ᐊᖓᔪᖅᑲᐅᑎᖏᑦ
ᒥᑦᑎᒪᑕᖕᒦᓚᐅᖅᑐᑦ ᓄᕕᐱᕆᒥ,
ᑭᖑᓂᑦᑎᐊᖓᒍᑦ 2024-ᒥ
ᐅᒥᐊᕐᔪᐊᖃᕐᓇᖅ ᐃᓱᓕᑎᓪᓗᒍ,
ᑐᓴᖅᑎᑦᑎᔭᖅᑐᖅᖢᑎᒃ ᕼᐋᒪᓚᒃᑯᑦ
ᑲᑎᒪᔨᖏᓐᓂᒃ
ᐊᖑᓇᓱᒃᑐᓕᕆᔨᒃᑯᓐᓂᓪᓗ
ᐃᓱᓕᓐᓂᕋᖅᑕᐅᓪᓚᑦᑖᖁᓪᓗᒍ
ᐅᒥᐊᕐᔪᐊᖃᕐᓇᖅ.
ᐱᓕᕆᖃᑎᒌᑦ ᑐᓴᖅᓴᐅᑎᑦᑎᓚᐅᕆᕗᑦ

ᐅᒥᐊᕐᔪᐊᖃᕐᓇᐅᑉ ᒥᒃᓵᓄᑦ ᓄᓇᓕᖕᓂᑦ
ᓈᓚᐅᑎᒃᑯᑦ.

ᐅᒥᐊᕐᔪᐊᖃᕐᓇᓗᒃᑖᒥᒃ, ᐹᕙᓐᓛᓐᑯᑦ
ᑐᓴᐅᒪᖃᑎᖃᐃᓐᓇᖃᑦᑕᓚᐅᖅᑐᑦ
ᓄᓇᓕᖕᓂᒃ ᐅᒥᐊᕐᔪᐊᑦ ᓇᓃᓐᓂᖏᓐᓂᒃ,
ᖁᔭᓕᓯᒪᕗᒍᑦ 12-ᓂᒃ ᐅᒥᐊᕐᔪᐊᕐᓂᒃ
ᓇᐅᑦᑎᖅᓱᖅᑎᓂᒃ ᒥᑦᑎᒪᑕᓕᖕᒥ.
ᑐᓴᐅᒪᑎᑦᑎᒐᔪᖃᑦᑕᓚᐅᖅᑐᑦ
ᓄᓇᓕᖕᓂ ᓴᖅᑭᑎᑦᑎᖃᑦᑕᖅᖢᑎᒃ

ᐃᑭᐊᕿᕕᒃᑯᑦ, ᐆᕚᕋᓛᒃᑯᑦ, ᐊᒻᒪᓗ
ᓇᔫᑎᓪᓗᑎᒃ.

ᖁᔭᓐᓇᒦᒃ ᐹᕙᓐᓛᓐᑯᑦ
ᐃᖅᑲᓇᐃᔭᖅᑎᓗᒃᑖᖏᑦ,
ᑳᓐᑐᓛᒃᑎᓗᒃᑖᑦ ᐊᒻᒪᓗ ᒥᑦᑎᒪᑕᓕᖕᒥ
ᐅᒥᐊᕐᔪᐊᕐᓂᒃ ᓇᐅᑦᑎᖅᓱᖅᑏᑦ
ᐊᑦᑕᕐᓇᙱᑦᑐᒃᑯᑦ ᐊᒻᒪ
ᑲᔪᓯᓂᖃᑦᑎᐊᖅᑐᒃᑯᑦ
ᐅᒥᐊᕐᔪᐊᖃᕐᓇᖃᖅᑎᑦᑎᓯᒪᓂᖏᓐᓄᑦ.

ᒪᕐᕈᐊᖅᑎᓪᓗᐊᖅ ᐊᖏᓂᖅᓴᐅᔪᑦ ᐊᒻᒪ
ᐸᐅᒃᓴᓕᐅᓗᐊᙱᓐᓂᖅᓴᐅᓪᓗᑎᒃ
ᐃᓯᐊᕿᔪᓂᒃ ᐊᑐᒐᔪᒃᑕᑦᑎᓐᓂᒃ ᐹᓇᒫᒃᔅ
ᐅᓯᕙᒃᑐᑦ ᐅᒥᐊᕐᔪᐊᑦ. 

ᐅᖃᒃᑲᓐᓂᕐᓗᖓ ᑕᒪᑐᒪᓂ ᐊᕐᕌᒍᒥ,
ᐹᕙᓐᓛᓐᑯᑦ ᐊᑐᓕᖅᑎᑦᑎᐊᖅᓯᒪᔭᖏᑦ
ᐋᖅᑭᒡᕕᖃᐃᓐᓇᖅᑐᒥᒃ
ᐸᓚᐅᒪᑎᑦᑎᓇᓲᑎᑦ, ᑎᑭᐅᑎᓯᒪᓪᓗᑎᒃ
ᑭᐅᔭᐅᓪᓚᑦᑖᖅᐸᒃᖢᑎᒃ ᐃᓄᖕᓂᑦ
ᑐᓴᕋᓱᐊᖏᓐᓇᕐᓂᕐᓂᑦ.
ᑭᖑᕙᕆᐊᖅᓯᒪᓚᐅᖅᑕᕗᑦ
ᐅᒥᐊᕐᔪᐊᖃᕐᓇᖅ ᑭᓯᐊᓂᓕ ᓯᑯᓂᒃ
ᐊᔭᐅᖅᑐᐃᔩᑦ
ᐊᑐᖅᑕᐅᔭᕆᐊᖃᕈᓐᓃᕐᒪᑕ,
ᐅᒥᐊᕐᔪᐊᑦ ᐃᖏᕐᕋᓚᐅᖅᑐᑦ
ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ
ᐊᑕᐅᑦᑎᒃᑰᖅᑐᑦ ᐊᔪᕐᓇᙱᑐᐊᕌᖓᑦ
ᓂᐱᖃᓗᐊᖁᓇᒋᑦ

 

ᐊᑕᖏᖅᖢᒋᑦ ᐃᒫᓂ ᓂᐱᖃᖅᑐᑦ,
ᐊᑐᓚᐅᖅᖢᑕᓗ ᑐᕌᖓᓪᓚᑦᑖᖅᑐᒥᒃ
ᑕᒪᑐᒧᖓ ᐅᒥᐊᕐᔪᐊᑦ ᐊᖅᑯᑖᓂᒃ, ᐊᒻᒪ
ᐅᒥᐊᕐᔪᐊᑦ ᑭᒡᓕᖃᖅᑎᑦᑏᓐᓇᖅᖢᑎᒃ
ᓱᒃᑲᓕᓂᖏᓐᓂᒃ 9 ᓈᑦᓄᑦ - ᐋᖅᑭᒃᓯᓪᓗᑎᒃ
ᓄᑖᒥᒃ ᓴᓇᕝᕕᐅᔪᓂ ᒪᓕᒃᑕᐅᒐᔪᒃᑐᒥᒃ.

2024 ᐅᒥᐊᕐᔪᐊᖃᕐᓇᖅ

ᐃᓱᓕᑎᓪᓗᒍ 2024 ᐅᒥᐊᕐᔪᐊᖃᕐᓇᖅ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᐅᑐᐱᕆ 2024 - ᒫᔾᔨ 2025



 

ᐃᓚᒋᔭᖁᓪᓗᓂ ᐸᕐᓇᐃᓐᓇᕐᓂᑦᑎᓐᓄᑦ
ᐃᒃᐱᑭᑦᑐᕐᔪᐊᓕᕆᓂᕐᒧᑦ ᓄᓘᔮᖕᓂ
ᐅᔭᕋᖕᓂᐊᕐᕕᖕᒧᑦ, ᐹᕙᓐᓛᓐᑯᑦ
ᐃᖅᑲᓇᐃᔭᖅᑎᖏᑦ ᓂᐅᕐᕈᑲᑕᒐᔪᒃᑐᑦ
ᖃᓂᒋᔭᐅᔪᓄᑦ ᓄᓇᓕᐅᔪᓄᑦ
ᐃᒃᐱᐊᕐᔪᖕᒧᑦ, ᑲᖏᖅᑐᒑᐱᖕᒧᑦ,
ᐃᒡᓗᓕᖕᒧᑦ, ᑭᒻᒥᕈᒻᒧᑦ, ᑭᙵᓄᑦ,
ᒥᑦᑎᒪᑕᓕᖕᒧᑦ, ᓴᓂᕋᔭᖕᒧᓪᓗ,
ᐅᖃᖃᑎᖃᕆᐊᖅᑐᖅᖢᑎᒃ ᐱᓕᕆᐊᒥᒃ.
ᐊᑯᓐᓂᖓᓂ ᐅᑐᐱᕆ ᐊᒻᒪ ᒫᔾᔨ,
ᐹᕙᓐᓛᓐᑯᑦ ᓄᓇᓕᖕᓂ
ᐱᓕᕆᖃᑎᒌᑦᑎᐊᖅᑐᓕᕆᔩᑦ,
ᐃᓚᐅᓪᓗᓂ ᐅᖃᐅᔾᔨᒋᐊᖅᑎᒻᒪᕆᒃ ᐹ
ᖁᐊᓴ, ᑲᑎᒪᖃᑎᖃᐃᓐᓇᖃᑦᑕᓚᐅᖅᑐᑦ
ᐃᓚᐅᓪᓗᑎᒃ ᓄᓇᓕᖕᓂ
ᓈᓚᐅᑎᖃᕐᕕᖕᒥ ᑭᐅᖁᓪᓗᒋᑦ
ᐊᐱᖅᑯᑕᐅᔪᓂᒃ, ᑐᓴᖃᑎᒌᒍᑎᑦ
ᑐᓴᒐᒃᓴᓂᒃ, ᐊᒻᒪ ᑐᓴᕈᒪᓪᓗᑎᒃ
ᐅᖃᐅᓯᒃᓴᐅᔪᓂᑦ ᓄᓇᓕᖕᓂ
ᓄᓇᖃᖅᑐᓂᑦ.

ᐱᓕᕆᖃᑎᒌᖁᑎᕗᑦ
ᑲᑎᒪᖃᑎᖃᐃᓐᓇᐅᔭᒐᔪᒃᑐᑦ ᓄᓇᓕᖕᓂ
ᐃᓚᒋᔭᐅᔪᓂ ᐊᒻᒪ
ᐊᖑᓇᓱᒃᑐᓕᕆᔨᒃᑯᓐᓂ, ᑭᐅᒐᔪᒃᖢᑎᒃ

ᐊᐱᖅᑯᑎᓂᒃ ᐃᓄᒃᑯᑦ
ᐊᑐᖅᑕᐅᔪᓐᓇᓪᓚᑦᑖᖁᓪᓗᒍ ᐊᒻᒪ
ᐃᒃᐱᒋᔭᐅᓗᓂ ᓄᓇᓕᖕᓂ ᐅᖃᐅᓯᖅ.
ᑐᓴᖃᑎᒌᒍᑎᖃᒐᔪᒃᑐᒍᑦ ᑐᓴᐅᒪᔾᔪᑎᓂᒃ
ᐱᓕᕆᐊᒥ ᐃᓅᖃᑎᒌᖕᓂᕐᒧᑦ ᐊᒻᒪ
ᒪᑭᒪᔾᔪᑎᑎᒍᑦ ᐱᕚᓪᓕᕈᑎᒃᓴᓄᑦ,
ᐱᖃᓯᐅᑎᓪᓗᒋᑦ
ᐅᖅᓱᐊᓗᒃᑖᕈᓐᓇᐅᑏᑦ ᐊᖑᓇᓱᒃᑎᓄᑦ,
ᐃᓕᓐᓂᐊᕐᕕᖕᒥ ᐅᓪᓛᕈᒻᒥᑕᓄᑦ
ᐱᓕᕆᐊᑦ, ᐊᒻᒪ ᐱᓕᕆᖃᑎᖃᕐᓃᑦ
ᑯᐊᐸᒃᑯᓐᓂᒃ.

ᑖᒃᑯᐊ ᑲᑎᒪᖃᑎᖃᖃᑦᑕᐃᓐᓇᕐᓃᑦ
ᐊᒻᒪ ᐅᖃᖃᑎᒌᖕᓃᑦ ᐅᖃᐅᓯᖃᖃᑦ
ᑕᕐᒥᔪᑦ ᓯᕗᓂᒃᓴᒥ ᐅᒥᐊᕐᔪᐊᑦ
ᐱᓕᕆᓂᒃᓴᖏᓐᓂᒃ, ᓄᓇᓕᖕᓂ

 ᑲᑎᒪᖃᑎᖃᖃᑦᑕᕐᓂᕐᒧᑦ ᐸᕐᓇᐅᑎᓂᒃ,
ᐱᔪᓐᓇᐅᑎᓄᑦ ᐱᕙᓪᓕᐊᓂᐅᔪᑦ, ᐊᕙᑎᒥ
ᖃᐅᔨᓴᕐᓃᑦ, ᐱᖁᑎᕐᔪᐊᓂᒃ
ᐱᕙᓪᓕᐊᑎᑦᑎᓃᑦ, ᐊᓯᒃᑲᓐᓂᖏᓪᓗ.

ᐹᕙᓐᓛᓐᑯᑦ ᐱᓕᕆᔪᒪᓂᖃᐃᓐᓇᓪᓚᕆᒃᑐᑦ
ᑲᒪᑦᑎᐊᕐᓗᑎᒃ ᐊᒻᒪ ᑲᔪᓰᓐᓇᕈᓐᓇᖅᑐᒃᑯᑦ
ᐱᕙᓪᓕᐊᑎᑦᑎᓂᕐᒥᒃ, ᐊᕙᑎᒥᒃ
ᑲᒪᑦᑎᐊᕐᓂᕐᒥᒃ, ᐊᔾᔨᒌᒃᑎᑦᑎᓂᕐᒥᒡᓗ.
ᓯᕗᓪᓕᐅᑎᔪᒪᔭᕗᑦ
ᑐᑭᑖᖅᑎᑕᐅᑦᑎᐊᖅᓯᒪᔪᑦ ᓄᓇᓕᖕᓄ
ᑐᓴᕋᓱᐊᕐᓃᑦ, ᓴᙱᔪᒥᒃ ᐃᓄᐃᑦ
ᑭᒡᒐᖅᑐᖅᑕᐅᓗᑎᒃ, ᐊᒻᒪ ᓴᐳᔾᔭᐅᓯᒪᓗᑎᒃ
ᔭᒐᑕᐅᑦᑕᐃᓕᓗᓂᓗ ᓄᓇᕗᒻᒥ
ᐱᐅᓪᓚᕆᒃᑐᖅ ᐱᖅᑯᓯᒃ ᐊᒻᒪ
ᐱᐅᓯᕆᔭᐅᕙᓚᐅᖅᑐᑦ.

ᓇᓗᓇᐃᒃᑯᑕᕐᔪᐊᖅ ᑎᑭᑕᐅᓚᐅᖅᑐᖅ
ᒫᔾᔨᐅᓵᑐᒥ ᐸᕐᓇᐃᓂᕐᒥᒃ ᐊᒻᒪ
ᓴᓇᔭᐅᕋᔮᓛᕐᓂᖓᓄᑦ ᓄᑖᖅ ᖃᐅᔨᓴᕐᕕᒃ
ᐊᒻᒪ ᐱᓕᒻᓴᒃᐃᕝᕕᒃ ᒥᑎᒪᑕᓕᒃ,
ᓄᓇᕗᒻᒥ.

ᑖᓐᓇ ᓴᖅᑭᑎᑦᑎᓂᐊᖅᑐᖅ ᐱᒻᒪᕆᐅᔪᓂᒃ
ᐱᓕᒻᒪᒃᓴᐃᓂᕐᒧᑦ ᐱᕕᒃᓴᓂᒃ ᐃᓄᖕᓄᑦ,
ᐱᔪᓐᓇᖅᑎᓪᓗᒋ
ᐃᖅᑲᓇᐃᔮᒃᓴᖅᓯᐅᖅᑎᓪᓗᒋᑦ ᐊᒻᒪ
ᐱᕙᓪᓕᐊᑎᑕᐅᓗᑎᒃ ᖃᐅᔨᒪᓂᓪᓚᑦᑖᑦ
ᐊᔾᔨᒌᙱᑦᑐᓂ ᐱᓕᕆᓂᕐᓂᒃ ᓲᕐᓗ
ᐅᔭᕋᖕᓂᐊᕐᓂᖅ, ᐃᓄᐃᑦ
ᐊᐅᓚᑦᑎᓂᖏᑦ,
ᐊᒃᑐᐊᓂᖃᐃᓐᓇᕐᓗᑎᒃ ᐊᖏᕐᕋᖏᓐᓄᑦ
ᐊᒻᒪ ᐱᖅᑯᓯᒃᑯᑦ ᐊᕙᑎᐅᔪᒥᒃ. 

ᐹᕙᓐᓛᓐᑯᑦ ᐅᐱᒍᓱᒃᖢᑎᒃ ᐃᑲᔪᖅᓯᒪᔪᑦ
$12.2 ᒥᓕᐊᓐᓂᒃ, ᐱᖃᓯᐅᔾᔨᓯᒪᔪᑦ
ᓴᓇᐅᒪᓂᒃᓴᖓᓄᑦ ᐊᒻᒪ
ᐋᖅᑭᒃᓯᒪᓂᒃᓴᖓᓄᑦ, ᑲᑎᓗᒃᑖᖅᖢᒋᑦ $34
ᒥᓕᐊᓐ ᑮᓇᐅᔭᒃ ᐊᑭᖓ ᐱᓕᕆᕝᕕᒃᓴᐅᑉ,
ᐱᔭᕇᖅᑕᐅᓯᒪᕝᕕᒃᓴᓕᒃ 2026-ᒥ. 

ᖁᕕᐊᓱᖃᑎᒋᓚᕗᑦ ᒥᑦᑎᒪᑕᓕᖕᒥᐅᑦ,
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ
ᐅᐱᓐᓇᖅᑐᖅ ᒫᒡᒍᓚ ᓇᑲᓱᒃ, ᒥᓂᔅᑕ
ᑲᒪᒋᔭᒃᓴᖃᖅᑎᑕᐅᓪᓗᓂ ᓄᓇᕗᒻᒥ
ᓯᓚᑦᑐᖅᓴᕐᕕᖕᒥᒃ, ᑕᒪᑐᒧᖓ
ᖁᕕᐊᓇᖅᑐᒧᑦ ᐱᓕᕆᐊᖑᕙᓪᓕᐊᔪᒧᑦ.

ᐃᓕᑦᑎᕙᓪᓕᐊᓂᖅ ᐱᕙᓪᓕᐊᑎᑦᑎᓂᕐᓗ
ᐃᓚᒋᔭᐅᔪᑦ  ᐹᕙᓐᓛᓐᑯᑦ 

ᑐᑦᑕᕐᕕᓪᓗᐊᑕᖏᓐᓂᒃ
ᐱᒻᒪᕆᐅᒋᔭᖏᓐᓂᒃ, ᐊᒻᒪ ᖁᕕᐊᓱᒃᖢᑕ
ᑕᑯᔭᕆᐊᒃᓴᖅ ᓄᓘᔮᖕᓂ ᐱᓕᕆᐊᖅ
ᓴᖅᑮᑎᓪᓗᒍ ᐱᐅᔪᓂᒃ ᐊᒻᒪ ᐊᑯᓂᐅᔪᒃᑯᑦ
ᐱᕚᓪᓕᕈᑎᒃᓴᓂᒃ ᓄᓇᓕᖕᓄᑦ. 

ᐹᕙᓐᓛᓐᑯᓐᓂ, ᐊᖏᖅᓯᒪᐃᓐᓇᖅᑐᒍᑦ
ᐃᑲᔪᖅᑐᕐᓗᑎᒍᑦ ᐱᕙᓪᓕᐊᑎᑕᐅᓂᖏᑦ
ᓄᓇᕗᒻᒥ ᐱᐅᓛᑦ ᐃᑲᔫᑎᒃᓴᑦ −
ᓄᓇᕗᒻᒥᐅᓄᑦ. ᐅᐱᒍᓱᒃᑐᒍᑦ
ᐃᑲᔪᕆᐊᒃᓴᖅ ᐋᖅᑭᒃᓱᐃᑎᓪᓗᑕ
ᓯᕗᓂᒃᓴᑦᑎᐊᕙᖕᒥᒃ ᐃᓄᖕᓄᑦ. 

4

ᐃᒃᐱᑭᑦᑐᕐᔪᐊᓕᕆᓂᕐᒧᑦ ᓄᓇᓕᖕᓂᑦ ᑲᑎᒪᖃᑎᖃᖃᑦᑕᐃᓐᓇᕐᓃᑦ

ᐹᕙᓐᓛᓐᑯᑦ ᓄᓇᓕᔅᓯᓐᓂᒃ

ᓄᑖ ᖃᐅᔨᓴᕐᕕᒃ ᐊᒻᒪᓗ ᐱᓕᒻᒪᒃᓴᐃᕝᕕᒃ ᒥᑦᑎᒪᑕᓕᖕᒥᑦ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᐹᕙᓐᓛᓐᑯᑦ ᖁᕕᐊᓱᒃᑐᑦ
ᐃᓚᐅᓚᐅᕐᓂᖏᓐᓄᑦ ᒐᕙᒪᑐᖃᒃᑯᑦ
ᑐᓴᕆᐊᕐᕕᖃᕆᐊᖅᑎᓪᓗᒋᑦ ᓄᓇᓕᖕᓂ
ᐃᓚᒋᔭᐅᔪᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ
ᓄᓘᔮᖕᓂ ᐱᓕᕆᐊᒥ.

ᑲᑎᒪᓃᑦ, ᑲᒪᒋᔭᐅᓪᓗᑎᒃ ᑲᓇᑕᒥ
ᒐᕙᒪᒃᑯᓐᓂᑦ, ᑲᑎᒪᓂᖃᓚᐅᖅᑐᑦ
ᐃᒃᐱᐊᕐᔪᖕᒥ, ᑲᖏᖅᑐᒑᐱᒃ, ᐃᒡᓗᓕᒃ,
ᑭᒻᒥᕈᑦ, ᑭᙵᐃᑦ, ᒥᑦᑎᒪᑕᓕᒃ ᐊᒻᒪᓗ
ᓴᓂᕋᔭᖕᒥ ᑕᖅᑮᑦ ᐊᑐᖅᑎᓪᓗᒋᑦ
ᑎᓯᐱᕆᒥ ᒫᔾᔨᒧ.

ᓄᓇᓕᖕᓂ ᕼᐋᒪᓚᒃᑯᑦ ᑭᒡᒐᖅᑐᐃᔨᖏᑦ,
ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᐅᔪᑦ
ᐊᒻᒪᓗ ᓄᓇᓕᖕᓂ ᓄᓇᖃᖅᑐᑦ
ᐃᓚᐅᓚᐅᖅᑐᑦ ᑕᒪᒃᑯᓇᓂ ᐱᓕᕆᓂᕐᓂ
ᐱᕕᒃᓴᖃᓚᐅᕆᓪᓗᑎᒡᓗ
ᐊᐱᕆᔪᓐᓇᖅᖢᑎᒃ ᐊᒻᒪ
ᑐᓴᖃᑎᒌᒍᑎᖃᖅᖢᑎᒃ ᐅᖃᐅᓯᒃᓴᓂᒃ
ᐱᓕᕆᐊᒧᑦ. 

ᐊᒥᓱᑦ ᐅᖃᐅᓯᐅᓚᐅᖅᑐᑦ ᑖᒃᑯᓇᓂ
ᑐᓴᕋᓱᐊᕐᓂᕐᓂ, ᐱᖃᓯᐅᑎᓪᓗᒋᑦ
ᐃᖅᑲᓇᐃᔮᒃᓴᑦ, ᓄᓇᓕᖕᓂ
ᐱᕚᓪᓕᕈᑎᒃᓴᑦ,
ᐅᒥᐊᕐᔪᐊᖃᖃᑦᑕᕐᓇᖅ, ᐊᕙᑎᒥᒃ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
ᐱᓕᕆᐊᑦ, ᐊᓯᒃᑲᓐᓂᖏᓪᓗ. 

ᐹᕙᓐᓛᓐᑯᑦ ᖁᕕᐊᓱᒃᑐᑦ ᑐᓴᕆᐊᒃᓴᖅ
ᓄᓇᓕᖕᓂ ᐃᓱᒪᒋᔭᐅᔪᓂᒃ
ᑐᓴᖃᑎᒌᒍᑎᖃᕐᓂᕐᒥᓪᓗ 

ᓇᓗᓇᐃᔭᐅᑎᖏᓐᓂᒃ ᐸᕐᓇᐅᑎᑦᑕ
ᐊᒻᒪ ᓴᓇᓂᕐᒥᒃ ᑐᓚᒃᑕᕐᕕᖕᒥᒃ
ᐃᒃᐱᑭᑦᑐᕐᔪᐊᓂ
ᐊᒃᑐᐊᓕᖅᑎᑦᑎᓛᖅᑐᖅ
ᐅᔭᕋᖕᓂᐊᕐᕕᖕᒥ ᐃᒃᐱᑭᑦᑐᕐᔪᐊᓄᑦ
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᒍᑦ.
ᖁᔭᓐᓇᒦᖅᑕᐃᓐᓈᓗᒃᐳᑦ
ᐃᓚᐅᓚᐅᖅᑐᓗᒃᑖᑦ ᑕᒪᒃᑯᓇᓂ
ᐱᒻᒪᕆᐅᔪᓂ ᐅᖃᖃᑎᒌᖕᓂᐅᔪᓂ. 

ᐹᕙᓐᓛᓐᑯᑦ ᐱᓕᕆᔪᒪᓂᖃᑦᑎᐊᖅᑐᑦ
ᑲᑎᒪᖃᑎᖃᖅᐸᒡᓗᑎᒃ ᐃᓄᖕᓂᒃ, ᓄᓇᓕᖕᓂ,
ᐊᒻᒪ ᒐᕙᒪᒃᑯᓐᓂ ᐱᖃᖃᑕᐅᔪᓂ
ᐃᒃᐱᑭᑦᑐᕐᔪᐊᓕᕆᓂᖅ
ᐱᕙᓪᓕᐊᓕᖅᑎᓪᓗᒍ.
ᐱᓕᕆᔪᒪᓂᖃᓪᓚᕆᒃᑐᒍᑦ ᑲᑐᔾᔨᖃᑎᖃᕐᓗᑕ
ᐃᓄᖕᓂ ᐱᓕᕆᖃᑎᒋᔭᐅᔪᓂᒃ ᐊᒻᒪ ᐃᓄᐃᑦ
ᐃᓚᐅᓪᓚᑦᑖᖏᓐᓇᕐᓗᑎᒃ ᐱᓕᕆᐊᓗᒃᑖᓂ.
ᓈᓚᒃᑐᒍᑦ.

ᖁᕕᐊᓱᒃᑐᒍᑦ ᑐᓴᖅᑎᑦᑎᔭᕆᐊᒃᓴᖅ
ᐹᕙᓐᓛᓐᑯᑦ ᐅᑭᐅᖅᑕᖅᑐᒥ
ᐊᖓᔪᖅᑲᐅᑎᖃᕐᕕᒃ ᓅᓯᒪᓕᕐᓂᖓᓐᓄᑦ
ᓄᑖᒧᑦ ᐃᓂᒧᑦ!

ᐊᑲᐅᓈᖅᓯᒪᔪᖅ ᓇᓃᓐᓂᖓ
ᐊᑭᑦᑎᐊᖓᓂ ᑎᑎᕋᕐᕕᒋᓚᐅᖅᓯᒪᔭᑦᑕ.
ᐅᒃᑯᐃᓚᐅᖅᑐᒍᑦ, ᐊᒻᒪ
ᖁᕕᐊᓱᒐᔭᖅᑐᒍᑦ ᑕᑯᔪᓐᓇᕈᑦᑎᒋᑦ.
ᐳᓛᕆᐊᕐᓂᐊᖅᐳᑎᑦ ᐊᒻᒪᓗ
ᐊᐃᖓᐃᕐᓗᑎ!

ᓄᑖᖅ ᐃᖃᓗᖕᓂ ᑎᑎᕋᕐᕕᒃ

ᑲᓇᑕᒥ ᒐᕙᒪᒃᑯᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ ᑐᓴᕋᓱᐊᕐᓂᕐᒧᑦ ᓂᐅᕐᕈᑲᑕᖕᓂᖏᑦ

5

ᓇᓂᔪᓐᓇᓕᖅᑕᑦᑎᒍᑦ ᓄᑖᒥ ᑐᕌᒐᑦᑎᑎᓐᓂ:

ᐅᑭᐅᖅᑕᖅᑐᒥᒃ ᐊᖓᔪᖅᑲᐅᑎᖃᕐᕕᒃ 
ᑎᑎᕋᕐᕕᒃ

611 ᑯᐃᓐ ᐃᓕᓴᐱ ᐊᖅᑯᑖ 
ᑎᑎᕋᕐᕕᒃ 101

ᐃᖃᓗᐃᑦ, ᓄᓇᕗᑦ
X0A 3H0

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᐅᑐᐱᕆᒥ, ᐊᑯᓂᐅᓛᕆᔭᕗᑦ ᐊᖏᔪᖅᑳᖅ
ᕿᓇᔪᖕᓂᕐᒧᑦ, ᓘᒃᑖ ᑖᒪᔅ ᐃᐊᓐᓂᓕ,
ᐃᓐᓇᐅᓂᕐᒧᑦ ᐃᖅᑲᓇᐃᔭᕈᓐᓃᓚᐅᖅᑐᖅ.

ᑖᒻ ᐱᒋᐊᓚᐅᖅᓯᒪᔪᖅ ᐹᕙᓐᓛᓐᑯᓐᓂ
2004-ᒥ ᐊᒻᒪ ᐱᕐᔪᐊᒥ
ᑲᒪᒋᔭᒃᓴᖃᖅᓯᒪᓪᓗᓂ ᓄᓘᔮᖕᓂ
ᐱᓕᕆᐊᒥ. ᐅᖓᑖᓂ 20 ᐊᕐᕌᒍᐃᑦ
ᓯᕗᓕᖅᑎᐅᓪᓗᓂ ᐹᕙᓐᓛᓐᑯᑦ
ᕿᓇᔪᖕᓂᕐᒧᑦ ᐱᓕᕆᖃᑎᒌᓄᑦ,
ᐊᑯᓂᐅᓛᖅ−ᐃᖅᑲᓇᐃᔭᖅᓯᒪᔪᖅ
ᐃᖅᑲᓇᐃᔭᖅᑎ ᐱᐅᓯᕆᓯᒪᔭᑦᑎᓐᓂ.  

ᐃᖅᑲᓇᐃᔭᓯᒋᐊᖅᑳᖅᑎᓐᓇᒍ
ᐹᕙᓐᓛᓐᑯᓐᓄᑦ, ᑖᒻ
ᐃᓕᓐᓂᐊᖅᑎᐅᓪᓗᓂ ᖃᐅᔨᓴᓚᐅᑐᖅ
ᑲᓇᑕᐅᑉ ᐅᑭᐅᖅᑕᖅᑐᐊᓂ,
ᐱᕙᓪᓕᐊᑎᓯᒪᓪᓗᓂᒋᑦ
ᓱᖏᐅᑎᔭᐅᕐᔪᐊᖁᓪᓗᒍ ᓄᓇᕗᑦ.
ᐃᑲᔫᑎᖏᑦ ᐋᖅᑭᒃᓯᓯᒪᔪᑦ ᕿᓇᔪᖕᓂᕐᒧᑦ
ᑐᕌᒐᕆᔭᑦᑎᓐᓄᑦ, 

ᐱᕈᖅᐸᓪᓕᐊᑎᑦᑎᓪᓗᓂ ᐃᑲᔫᑎᒃᓴᓂᒃ
ᐱᕙᓪᓕᐊᑎᑦᑎᓂᐅᔪᓂᒃ
ᐊᐅᓚᓂᑦᑎᓐᓄᑦ ᐊᒻᒪ ᓯᕗᓂᒃᓴᒥ
ᐊᖏᒡᓕᒋᐊᕐᓂᒃᓴᓂᒃ. 

ᐊᕐᕌᓂ, ᑖᒻ ᐃᓕᓴᕆᔭᐅᓚᐅᖅᑐᖅ
ᐱᓕᕆᑦᑎᐊᖅᓯᒪᓂᖓᓄᑦ ᑐᓂᔭᐅᑎᓪᓗᒍ
ᓄᓇᕗᒻᒥ ᐅᔭᕋᖕᓂᐊᕐᓂᓕᕆᖕᓂᕐᒧᑦ
ᑲᑎᒪᑎᓪᓗᒋᑦ ᐃᓅᓯᓕᒫᖅ 

ᐊᓂᒍᐃᑦᑎᐊᖅᓯᒪᓂᖓᓄᑦ ᑐᓐᓂᖅᑯᓯᐊᒥᒃ,
ᐊᒻᒪ ᐊᑎᖓ ᐃᓕᔭᐅᓪᓗᓂ ᓄᓇᕗᒻᒥ
ᐅᔭᕋᖕᓂᐊᕐᓂᕐᒧᑦ ᐊᔾᔨᙳᐊᖃᕐᕕᐅᔪᒧᑦ,
ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᑲᑎᓐᓂᐅᔪᒥ. 

ᖁᔭᓕᕗᒍᑦ ᑖᒻᒥᒃ ᐃᑲᔪᑦᑎᐊᓚᐅᕐᓂᖓᓄᑦ
ᐹᕙᓐᓛᓐᑯᓐᓂᒃ ᐊᒻᒪ ᑲᔪᓯᓂᖃᑦᑎᐊᖁᕙᕗᑦ
ᐃᓐᓇᐅᓂᕐᒧᑦ ᐃᖅᑲᓇᐃᔭᕈᓐᓃᖅᑎᓪᓗᒍ
ᐊᕐᕌᒍᓂ. 

ᓄᖅᑲᖅᑎᑦᑎᓚᐅᑲᖕᓂᖅ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2-ᒥᒃ

ᓘᒃᑖ ᑖᒪᔅ ᐃᐊᓐᓂᓕ ᐃᓐᓇᐅᓂᕐᒧᑦ ᐃᖅᑲᓇᐃᔭᕈᓐᓃᖅᑐᖅ

ᐅᑐᐱᕆᒥ, ᐹᕙᓐᓛᓐᑯᑦ
ᐃᓱᒪᓕᐅᓚᐅᖅᑐᑦ
ᓄᖅᑲᖔᖅᑎᑦᑎᓚᐅᑲᒍᒪᓪᓗᑎᒃ
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ
ᐱᔪᒪᓇᓲᑎ 2-ᒧ ᐊᒻᒪ
ᐱᓕᕆᐊᖃᕋᓱᖔᓕᖅᖢᑕ
ᐃᑲᔫᑎᒃᓴᖃᓕᖅᑎᖢᑎᒍᓪᓗ
ᐱᕙᓪᓕᐊᑎᑕᐅᓪᓚᕆᖕᓂᖓ
ᐃᒃᐱᑭᑦᑐᕐᔪᐊᓕᕆᓂᖅ. 

ᑖᓐᓇ ᖃᓄᖅᑑᕈᑕᐅᓯᒪᔪᖅ ᐊᑐᖔᓕᕐᓂᖅ,
ᐱᓗᐊᖅᑐᒥᒃ ᐃᓱᒪᒋᓪᓗᒋᑦ ᑕᒪᓐᓇ
ᐊᑯᓂᐅᓕᕐᓂᖓᓄᑦ ᐊᑭᓗᒃᑐᑦ ᓴᕕᒃᓴᐃᑦ
ᐊᑭᖏᑦ, ᑐᕌᒐᖃᖅᑐᑦ ᐊᑯᓂᐅᔪᒃᑯᑦ
ᐊᐅᓚᓂᖃᑦᑎᐊᖏᓐᓇᖁᓪᓗᑕ ᐊᒻᒪ
ᓴᖅᑮᓪᓗᑕ ᐊᑯᓂᐅᔪᒃᑯᑦ
ᐱᒻᒪᕆᐅᒋᔭᐅᔪᓂᒃ ᑕᒪᐃᓐᓄᑦ
ᐱᖃᖃᑕᐅᔪᓄᑦ ᓄᓇᓕᖕᓄᓪᓗ
ᐱᓕᕆᖃᑎᒋᕙᒃᑕᑦᑎᓐᓄᑦ. ᐃᓚᒋᔭᐅᓪᓗᓂ
ᑖᔅᓱᒧᖓ ᐊᓯᔾᔨᐅᑎᒧᑦ,   ᐅᑎᖅᑐᒍᑦ 4.2
ᒥᓕᐊᓐ ᑕᓐᓯᓄᑦ  ᐊᕐᕌᒍᓕᒫᒧᑦ

ᐅᔭᕋᖕᓂᐊᕐᓂᕐᒧᑦ ᐸᕐᓇᐅᑎᓄᑦ,
ᐱᔪᓐᓇᐅᑎᖃᐃᓐᓇᖅᓯᒪᔪᖅ
ᐊᖏᖅᑕᐅᓯᒪᓪᓗᓂ ᑕᐃᒪᙵᑦ
2013−ᒥᑦ, ᐱᓕᕆᐊᖃᖅᑎᓪᓗᑕ
ᐱᕙᓪᓕᐊᑎᑦᑎᓂᕐᒥᒃ
ᐃᒃᐱᑭᑦᑐᕐᔪᐊᓕᕆᓂᕐᒧᑦ. ᑖᓐᓇ
ᐋᖅᑭᒋᐊᕐᓂᐅᔪᖅ
ᐋᖅᑭᑦᑎᐊᖅᓯᒪᑎᑦᑎᔪᓐᓇᕐᓂᖅᓴᐅᓂᐊ
ᖅᑐᑦ ᐊᐅᓚᓂᑦᑎᓐᓂᒃ,
ᐊᑭᑐᓗᐊᕈᓐᓃᖅᑎᓪᓗᒋᑦ ᐃᓘᓐᓇᑎᒃ
ᐊᑭᓂᒃ, ᐊᒻᒪ ᑐᕌᒐᖃᕐᓗᑕ
ᐱᓕᕆᐊᖑᔭᕆᐊᖃᓪᓚᑦᑖᖅᑐᓂᒃ
ᓯᕗᕙᕆᐊᖁᓪᓗᒍ ᐃᒃᐱᑭᑦᑐᕐᔪᐊᑦ.
ᐊᖏᖅᓯᒪᓪᓚᑦᑖᖏᓐᓇᖅᑐᒍᑦ
ᐅᖃᖃᑎᒌᓐᓇᕐᑎᒍᑦ ᐊᔾᔨᒌᒃᑎᓪᓗᑎᒍᓪᓗ
ᓄᓇᓕᖕᓂ ᐱᓕᕆᖃᑎᕗᑦ, ᐱᓗᐊᖅᑐᒥᒃ
ᐃᓄᐃᑦ ᓄᓇᖏᓐᓂ.
ᓄᖅᑲᖅᑎᑕᐅᓚᐅᑲᖕᓂᖓ
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ
ᐱᔪᒪᓇᓲᑎ 2-ᒥᒃ ᐱᔪᓐᓇᖅᓯᖁᓪᓗᑕ
ᑐᕌᒐᖃᕐᓗᑎᒃ ᐃᓄᐃᑦ

 ᐃᓚᐅᖏᓐᓇᕐᓗᑎᒃ
ᐱᓕᕆᐊᖑᓂᓗᒃᑖᖓᓂ ᐃᒃᐱᑭᑦᑐᕐᔪᐊᑦ
ᐱᕙᓪᓕᐊᑎᑕᐅᓂᖓ, ᓴᓇᔭᐅᓂᖓᓂᑦ
ᐊᐅᓚᓂᖓᓄᑦ. ᑕᒪᓐᓇ
ᑐᑭᑖᖅᑎᑕᐅᓪᓚᑦᑖᖅᑐᒥᒃ
ᐃᓚᐅᑎᑕᐅᓗᑎᑦ ᐊᕙᑎᒥᒃ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ,
ᐊᐅᓚᑦᑎᓂᕐᒥᓗ ᐊᒻᒪ ᐊᓯᖏᓐᓂ
ᐃᓱᒪᒋᔭᐅᓪᓗᐊᑕᖅᑐᓂ ᐱᓕᕆᐊᒧᑦ. 

ᖁᔭᓕᔪᒍᑦ ᕿᓄᐃᓵᖏᓐᓇᕐᓂᔅᓯᓐᓄᑦ ᐊᒻᒪ
ᐃᑲᔪᖅᑐᐃᖏᓐᓇᕐᓂᔅᓯᓐᓄᒃ
ᐱᖃᖃᑕᐅᔪᖁᑎᑦᑎᓐᓂᒃ ᐊᒻᒪ
ᑐᕌᒐᖃᖔᓕᖅᑎᓪᓗᑕ ᐃᒃᐱᑭᑦᑐᕐᔪᐊᓂ.
ᑕᒪᓐᓇ ᐱᓕᕆᐊᖅ ᑭᒡᒐᖅᑐᐃᔪᖅ
ᐱᕕᒃᓴᕐᔪᐊᓂᒃ ᑕᒪᐃᓐᓄᒃ ᐹᕙᓐᓛᓐᑯᓐᓄ
ᓄᓇᓕᖕᓄᓪᓗ ᐱᓕᕆᖃᑎᒋᕙᒃᑕᑦᑎᓐᓄᑦ,
ᓂᕆᐅᒃᖢᑕᓗ
ᑐᓴᖃᑎᒌᒍᑎᖃᒃᑲᓐᓂᓛᕐᓂᑦᑎᓐᓂᒃ
ᐱᕙᓪᓕᐊᓂᖅ
ᑲᔪᓯᕙᓪᓕᐊᖏᓐᓇᖅᑎᓪᓗᒍ. 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᒫᔾᔨ 8-ᖑᑎᓪᓗᒍ, ᐹᕙᓐᓛᓐᑯᑦ
ᖁᕕᐊᓲᑎᖃᓚᐅᖅᑐᑦ ᓄᓇᕐᔪᐊᓕᒫᒥ
ᐊᕐᓇᐃᑦ ᐅᓪᓗᖓᓂᒃ, ᐱᕕᒃᓴᖃᕐᕕᒃ
ᖁᕕᐊᓲᑎᒋᓗᒋᑦ ᐊᕐᓇᐃᑦ
ᐊᓂᒍᖅᓯᒪᔭᖏᑦ, ᐅᐱᒋᓗᒋᑦ ᐃᑲᔫᑎᖏᑦ,
ᐊᒻᒪ ᓂᓪᓕᐊᔾᔪᑎᒋᓗᒋᑦ ᐱᔪᓐᓇᐅᑎᖏᑦ.
ᑖᓐᓇ ᐅᓪᓗᖅ ᐊᑐᖅᑕᐅᓯᒪᔪᖅ
ᐃᖅᑲᐃᓯᒋᐊᕈᑕᐅᓪᓗᓂ ᐊᑭᕋᖅᑐᕐᓗᒋᑦ
ᐃᓚᐃᓐᓈᖅᓯᓃᑦ ᐊᒻᒪ ᐱᓕᕆᓗᑎᒃ
ᓇᓕᒧᒌᖕᓂᖅᓴᐅᔪᓂᒃ
ᐃᓅᖃᑎᒌᒍᓯᖃᕐᓂᕐᒥᒃ. 

ᐱᔾᔪᑎᐅᔪᖅ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ
ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓᓂ
ᐃᒪᐃᑦᑑᓚᐅᖅᑐᖅ ‘ᓱᒃᑲᒃᑎᒋᐊᖅᑎᑦᑎᓂᖅ
ᐱᓕᕆᓂᕐᓂᒃ’ ᐊᕐᓇᐃᑦ ᐊᖑᑏᓪᓗ
ᓇᓕᒧᒌᖁᓪᓗᒋᑦ. ᐹᕙᓐᓛᓐᑯᓐᓂ, 

ᐊᖏᖅᓯᒪᓪᓚᑦᑖᖅᑐᒍᑦ ᑲᒪᒋᔭᖃᕐᓂᕐᒥᒃ
ᐊᕐᓇᐅᒐᓗᐊᕈᓂ ᐊᖑᑕᐅᒐᓗᐊᕈᓂ-
ᓇᓕᒧᒌᒡᓗᑎᒃ ᐃᖅᑲᓇᐃᔭᕐᕕᒃ,
ᐱᖃᓯᐅᔾᔨᓯᒪᔪᖅ ᐅᔾᔨᕈᓱᓕᖅᑎᑦᑎᓂᕐᒥᒃ
ᐃᓚᐃᓐᓈᖅᓯᖃᑦᑕᕐᓂᕐᒥᒃ ᐊᒻᒪ
ᐱᓕᕆᕙᓪᓕᐊᓂᖅ
ᑐᑭᑖᖅᑎᑕᐅᓯᒪᑦᑎᐊᖅᑐᓂᒃ
ᐊᔾᔨᒌᒃᑎᑦᑎᕙᓪᓕᐊᓂᕐᒧᑦ.

ᐹᕙᓐᓛᓐᑯᑦ ᐅᐱᒍᓱᒃᑐᑦ
ᐊᔾᔨᒌᖏᕈᓘᔭᖅᑐᓂᑦ
ᐱᓕᕆᖃᑎᖃᕐᓂᖏᓐᓂ
ᐊᔪᖏᑦᑎᐊᖅᑐᓂᒃ ᐊᕐᓇᓂᒃ
ᐃᖅᑲᓇᐃᔭᕐᕕᓕᒫᑦᑎᓐᓂ, ᐃᓚᐅᓪᓗᑎᒃ
ᖃᔅᓯᒐᓚᐃᑦ ᓯᕗᓕᐅᖅᑎᐅᔪᑦ ᐊᒻᒪᓗ
ᐊᐅᓚᑦᑎᔨᓪᓗᐊᑕᐅᔪᓂᒃ ᐱᓕᕆᐊᒃᓴᓖᑦ.
ᐱᓕᕆᐊᒃᓴᖃᐅᒃᑲᓐᓂᕋᓗᐊᖅᑎᓪᓗᒋᑦ,

ᓱᖅᑯᐃᓇᖅᓯᔪᖅ ᐃᖅᑲᓇᐃᔭᖅᑎᖃᐅᕐᓂᖅ
ᐊᒥᓲᓂᖅᓴᓂᒃ ᐊᕐᓇᓂᒃ, ᐊᒻᒪ ᖁᕕᐊᓲᑎᒋᓗᒋᑦ
ᐊᔾᔨᒌᙱᕈᓘᔭᖅᑐᑦ ᓇᐅᒃᑯᓕᒫᖅ
ᐊᐅᓚᓂᑦᑎᓐᓂ, ᐹᕙᓐᓛᓐᑯᓐᓂᒃ
ᑲᒻᐸᓂᑦᑎᐊᕙᐅᓕᖅᑎᑦᑎᓯᒪᔪᖅ. 

ᐊᑏ ᐱᓕᕆᖃᑎᒌᑦᑎᐊᖏᓐᓇᖅᑕ
ᑲᒪᒋᔭᐅᖁᓪᓗᒋᑦ ᐃᖅᑲᓇᐃᔭᕐᕕᖕᒥ ᑭᒃᑯᓕᒫᑦ,
ᐊᕐᓇᐅᒐᓗᐊᕈᓂ ᐊᖑᑕᐅᒐᓗᐊᕈᓂ,
ᐱᕕᒃᓴᖃᕐᓗᓂ ᐱᕈᖅᐸᓪᓕᐊᓂᕐᒧᑦ. 

ᖁᕕᐊᓱᖃᑎᒋᕙᕗᑦ 10 ᓄᑖᖑᓛᑦ ᐃᓚᒋᔭᐅᓕᖅᑐᑦ ᐹᕙᓐᓛᓐᑯᓐᓄᑦ
ᑐᐊᕕᕐᓇᖅᑐᓕᕆᔨᒃᑯᓐᓂ ᐱᔭᕇᖅᓯᓂᖃᑦᑎᐊᓚᐅᖅᑎᓪᓗᒋᑦ ᐅᓪᓗᓂᒃ
ᑕᓪᓕᒪᓂᒃ ᐱᓕᒻᒪᒃᓴᐃᓐᓂᕐᒧᑦ ᐅᔭᕋᖕᓂᐊᕐᕕᖕᒥ ᕖᕝᕗᐊᕆᒥ.

ᐊᒃᓱᕈᓐᓇᖅᑐᒥᒃ ᐱᓕᒻᒪᒃᓴᑎᓪᓗᒋᑦ, ᐃᓚᐅᔪᑦ ᐱᕙᓪᓕᐊᑎᑦᑎᓚᐅᖅᑐᑦ
ᐱᕐᔪᐊᖑᔪᓂᒃ ᐃᓅᓕᒃᓯᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ
ᐱᕙᒌᔭᖅᓯᒪᖁᓪᓗᒋᑦ ᑲᒪᔪᓐᓇᕐᓂᕐᒧᑦ ᐊᑕᖏᖅᖢᒋᑦ ᑐᐊᕕᕐᓇᖅᑐᓕᒫᓂᒃ.
ᐱᓕᒻᒪᒃᓴᓂᖅ ᐃᓕᓐᓂᐊᕐᓂᖃᖅᑎᑦᑎᓚᐅᖅᑐᑦ ᐃᑯᐊᓚᔪᖃᖅᑎᓪᓗᒍ
ᐊᑦᑕᕐᓇᖅᑕᐃᓕᒪᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ, ᐃᓅᓕᒃᓯᓂᕐᒧᑦ
ᐊᐅᓚᓂᐅᔪᓂᒃ, ᐱᖃᓯᐅᑎᓪᓗᒋᑦ ᖃᑦᑎᕆᔾᔪᓰᑦ, ᐋᓐᓂᖅᓯᒪᔪᒥᒃ
ᖃᐅᔨᓴᕐᓂᕐᒥᒃ ᐊᒻᒪ ᐊᒡᔭᖅᑕᐅᓗᓂ ᐅᔭᕋᖕᓂᐊᕐᕕᖕᒥ ᐋᓐᓂᐊᕐᕕᖕᒧᑦ,
ᖁᕝᕙᓯᒃᑐᒦᑦᑐᑦ-ᑎᕆᖅᑯᓂ ᐃᓅᓕᒃᓯᓂᖅ, ᐊᓯᒃᑲᓐᓂᖏᓐᓂᓪᓗ.

ᐹᕙᓐᓛᓐᑯᑦ ᑐᐊᕕᕐᓇᖅᑐᓕᕆᓂᕐᒧᑦ ᐃᓐᓄᒃᑕᐅᓯᒪᔪᑦ 60-ᐸᓗᖕᓂᒃ
ᐊᑭᓕᖅᓱᖅᑕᐅᓇᑎᒃ ᐱᓕᕆᔪᓂᒃ. ᖁᔭᓐᓇᒦᑦᑎᐊᖅᑕᕗᑦ
ᐊᑕᖏᑦᑎᐊᖅᖢᒋᑦ ᑐᐊᕕᕐᓇᖅᑐᓕᕆᔨᒃᑯᑦ
ᐱᓕᕆᔪᒪᓂᖃᓪᓚᕆᖕᓂᖏᓐᓂᒃ ᐅᔭᕋᖕᓂᐊᕐᕕᒃᐅᑉ
ᐊᑦᑕᕐᓇᖅᑕᐃᓕᒪᐃᓐᓇᖁᓪᓗᒍ.

ᕖᕝᕗᐊᕆ 26-ᖑᑎᓪᓗᒍ, ᐹᕙᓐᓛᓐᑯᑦ ᐅᐱᒍᓱᑦᑎᐊᖅᖢᑎᒃ
ᐃᓚᐅᓚᐅᖅᑐᑦ ᐊᐅᐸᔪᒃᑐᒥᒃ ᐅᕕᓂᕈᖅᓯᒪᓐᓇᕐᒥ,
ᐅᓪᓗᖅ ᑐᕌᖓᑎᑕᐅᔪᖅ ᐅᔾᔨᕈᓱᓕᖁᓪᓗᒋᑦ
ᓲᖑᓴᒃᐸᒃᑐᓂᒃ ᐊᒻᒪ ᐱᔪᒥᓴᐃᓪᓗᑎᒃ ᐱᑦᑎᐊᕐᓂᕐᒥᒃ,
ᐃᓚᐅᑎᑦᑎᓂᕐᒥᒃ, ᐃᒃᐱᒍᓱᑦᑎᐊᕐᓂᕐᒥᓪᓗ.

ᓲᖑᓴᖕᓂᖅ ᐱᓇᐃᓗᑕᓪᓚᕆᐅᔪᖅ 
ᐊᒃᑐᐃᓂᖃᖅᓯᒪᔪᖅ ᐃᓄᖕᓂᒃ 
ᖃᔅᓯᑐᐃᓐᓇᕐᓂᒃ ᐅᑭᐅᓕᖕᓂᒃ,
ᐃᓕᓐᓂᐊᕐᕕᖕᒥᐅᒐᓗᐊᕈᓂ,
ᐃᖅᑲᓇᐃᔭᕐᕕᖕᒥᐅᒐᓗᐊᕈᓂ, 
ᐊᖏᕐᕋᒥᓘᓐᓃᑦ ᖃᕆᓴᐅᔭᒃᑯᓪᓘᓃᑦ.
ᓲᖑᓴᖕᓂᖅ ᐱᑕᖃᓲᖅ ᐱᔪᓐᓇᕐᓃᑦ 
ᓇᓕᒧᒌᙱᑎᓪᓗᒋᑦ, ᐊᒻᒪ
ᑭᓇᑐᐃᓐᓇᐅᑉ ᐱᓕᕆᓂᖏᑦ 
ᐊᓯᒥᓂᒃ ᐃᓄᖕᒥᒃ ᑲᑉᐱᐊᓱᓕᖅᑎᑦᑎᒍᑎᒃ,
ᑭᑭᑕᐅᓯᒪᑎᑦᑎᒍᑎᒃ, ᐅᕝᕙᓘᓐᓃᑦ ᐃᖢᕐᕆᙱᑎᑦᑎᒍᑎᒃ.
ᐊᑕᐅᓯᖅ ᑕᓪᓕᒪᓂ ᓄᑕᖅᑲᓂ ᐊᑐᖃᑦᑕᖅᑐᑦ
ᓲᖑᓴᒃᑕᐅᓂᕐᒥᒃ, ᐱᒻᒪᕆᐅᔪᖅ ᓇᖏᖅᓯᒪᓗᑎᑦ.
ᐹᕙᓐᓛᓐᑯᓐᓂ, ᐱᓕᕆᔪᒪᓂᖃᓪᓚᕆᒃᑐᒍᑦ ᑲᒪᒋᑦᑎᐊᕐᓗᒋᑦ
ᐱᐅᓯᐅᕙᒃᑐᑦ ᐃᒃᐱᒍᓱᑦᑎᐊᕐᓂᕐᒧᑦ, ᑭᒃᑯᓕᒫᑦ
ᐊᑦᑕᕐᓇᙱᑦᑐᒥᒃ ᐃᑲᔪᖅᑐᖅᑕᐅᓂᕐᒥᓪᓗ ᐃᒃᐱᒍᓱᒡᓗᑎᒃ.

ᖃᐅᑕᒫᑦ, ᑎᓕᐅᕆᓲᖑᕗᒍᑦ ᑭᒃᑯᓕᒫᑦ ᓇᖏᖅᓯᒪᓗᑎᒃ
ᐊᑐᖅᑕᐅᖁᓇᒍ ᓲᖑᓴᖕᓂᖅ, ᐅᖃᓪᓚᒍᓐᓇᕐᓗᑎᒃ ᐊᒻᒪ
ᐱᑦᑎᐊᖃᑦᑕᐅᑎᓗᑎᒃ.

ᐊᐅᐸᔪᒃᑐᒥᑦ ᐅᕕᓂᕈᖅᓯᒪᓐᓇᖅ ᐅᓪᓗᖅ

ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ

ᓄᑖᑦ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐃᓚᒋᔭᐅᓕᖅᑐᑦ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ ᐅᑐᐱᕆ 2024 - ᒫᔾᔨ 2025



ᐹᕙᓐᓛᓐᑯᑦ ᖁᕕᐊᓱᒃᑐᑦ
ᐃᓕᓐᓂᐊᖅᑎᑦᑎᔭᕆᐊᒃᓴᖅ ᐅᓪᓗᓄᑦ
ᑕᓕᒪᓄᑦ ᓄᓇᓕᖕᓃᓪᓗᓂ
ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ
ᐃᓕᓐᓂᐊᕐᓂᕐᓂᒃ ᑲᖏᑐᒑᐱᖕᒥ, ᐃᒡᓗᓕᒃ,
ᐃᖃᓗᐃᑦ, ᒥᑦᑎᒪᑕᓕᒃ ᐊᒻᒪᓗ ᓴᓂᕋᔭᖕᒥ
ᐊᑯᓐᓂᐊᓂᒃ ᐅᑐᐱᕆ ᐊᒻᒪᓗ ᒫᔾᔨᒥ.

ᖁᕕᐊᓱᖃᑎᒋᕙᕗᑦ
ᐃᓕᓐᓂᐊᕌᓂᓚᐅᖅᓯᒪᔪᓗᒃᑖᑦ
ᐃᓚᐅᓚᐅᖅᑐᑦ ᐃᓕᓐᓂᐊᕐᓂᕐᒥ ᐊᒻᒪ

 ᐃᓕᑦᑎᓪᓗᑎᒃ ᐱᒻᒪᕆᐅᔪᓂᒃ
ᐊᔪᙱᓕᖅᑕᐅᕙᒃᑐᓂᒃ ᐃᖅᑲᓇᐃᔭᕐᕕᖕᒥ.
ᐃᓕᓐᓂᐊᖅᑎᑦᑎᔩᑦ ᐃᓕᓴᐃᕙᒃᑐᑦ
ᑕᒪᑐᒥᖓ ᐃᓕᓐᓂᐊᒐᒃᓴᒥᒃ ᐊᑐᖅᖢᑎᒃ
ᑕᒪᐃᓐᓂᒃ ᐱᖅᑯᓯᒃᑯᑦ ᐊᒻᒪ ᐃᓄᐃᑦ
ᐃᓕᓐᓂᐊᖅᑎᑦᑎᔾᔪᓯᖏᓐᓂᒃ ᐃᑲᔪᖁᓪᓗᒋᑦ
ᐃᓕᓐᓂᐊᖅᑏᑦ ᐊᔪᙱᓐᓂᓕᒫᖏᓐᓂᒃ
ᐱᔪᓐᓇᖅᓯᖁᓪᓗᒋᑦ.  ᑐᓴᕆᐊᕐᕕᖃᕈᒪᒍᕕᑦ
ᖃᖓ ᓄᓇᓕᖕᓃᓪᓗᓂ
ᐃᖅᑲᓇᐃᔭᓕᒻᒪᒃᓴᓂᕐᒧᑦ
ᐅᔭᕋᖕᓂᐊᕐᕕᖕᒥᑦ

ᐃᓕᓐᓂᐊᕐᓂᖅ ᓄᓇᔅᓯᓐᓃᓐᓂᐊᕐᒪᖓᑦ
ᐅᖃᖃᑎᒋᓗᒍ ᓄᓇᔅᓯᓐᓂ ᐹᕙᓐᓛᓐᑯᓐᓂ
ᓄᓇᓕᖕᓂ ᑐᓴᐅᒪᑎᑦᑎᔨ ᐅᕝᕙᓘᓐᓃᑦ
ᑎᑎᕋᕐᕕᒋᓗᒍ ᖃᕆᓴᐅᔭᒃᑯᑦ
ᐃᕐᖐᓐᓈᖅᑕᐅᑎᒃᑯᑦ ᐅᕗᖓ
InuitSuccess@Baffinland.com.

ᐹᕙᓐᓛᓐᑯᑦ ᓄᓇᓕᖕᓂ ᑐᓴᐅᒪᑎᑦᑎᔩᑦ
ᖁᕕᐊᓱᓚᐅᖅᑐᑦ ᑲᒪᒋᔭᖃᕆᐊᒃᓴᖅ
ᐃᖅᑲᓇᐃᔭᕐᓂᓕᕆᓂᕐᒥᒃ
ᐱᓕᒻᒪᒃᓴᐃᓂᕐᒧᓪᓗ ᑐᓴᖅᑎᑦᑎᓂᕐᒧᑦ
ᑲᑎᖃᑎᖃᕐᓂᕐᓂᒃ (ETIS) ᐊᑐᖅᓯᑎᓪᓗᒋᑦ
ᑕᖅᑭᖏᑦ ᐅᑐᐱᕆᒥ, ᕖᕝᕗᐊᕆᒥ, ᐊᒻᒪ
ᒫᔾᔨᒥ. 

ᐹᕙᓐᓛᓐᑯᑦ ᓄᓇᓕᖕᓂ ᑐᓴᐅᒪᑎᑦᑎᔨᖏᑦ
ᓈᓚᐅᑎᒃᑰᖃᑦᑕᖅᓯᒪᔪᑦ,

 ᑐᓴᖃᑎᒌᒍᑎᖃᖅᖢᑎᒃ ᑐᑭᓯᒋᐊᕈᑎᓂᒃ
ᐊᑕᖏᖅᖢᒋᑦ ᖁᕕᐊᓇᖅᑐᓂᒃ
ᐃᖅᑲᓇᐃᔮᒃᓴᓂᒃ ᐊᒻᒪ ᐱᓕᒻᒪᒃᓴᓂᕐᒧᑦ
ᐱᕕᒃᓴᐅᔪᓂᒃ ᐊᑐᐃᓐᓇᐅᔪᑦ ᓄᓘᔮᖕᓂ
ᐅᔭᕋᖕᓂᐊᕐᕕᖕᒥ. 

ᑐᑭᓯᒋᐊᒃᑲᓐᓂᕈᒪᒍᕕᒃ ᑭᖑᓪᓕᕐᒥ
ᐃᖅᑲᓇᐃᔭᕐᓂᓕᕆᓂᕐᒥᒃ
ᐱᓕᒻᒪᒃᓴᐃᓂᕐᒧᓪᓗ ᑐᓴᖅᑎᑦᑎᓂᕐᒧᑦ
ᑲᑎᖃᑎᖃᕐᓂᕐᓂᒃ (ETIS),

 

 
ᐃᖅᑲᓇᐃᔮᒃᓴᓂᒃ ᐊᓯᖏᓐᓂᓗ
ᐱᓕᒻᒪᒃᓴᓂᕐᒧᑦ ᐱᕕᒃᓴᐅᔪᓂ, ᒪᓕᒍᓐᓇᖅᑕᑦ
ᐹᕙᓐᓛᓐᑯᑦ ᐃᖅᑲᓇᐃᔮᒃᓴᓄᑦ ᐊᒻᒪ
ᐱᓕᒻᒪᒃᓴᓂᕐᒧᑦ ᐊᑐᐃᓐᓇᐅᔪᓄᑦ
ᕙᐃᔅᐳᒃᑯᑦ ᑎᑎᕋᖅᓯᕕᖓᒍᑦ.

ᓄᕕᐱᕆᒥ, ᐹᕙᓐᓛᓐᑯᑦ ᖁᕕᐊᓱᓚᐅᖅᑐᑦ
ᓯᕗᓪᓕᖅᐹᑦᑎᐊᓂᒃ ᐃᓕᓐᓂᐊᕌᓂᒃᑐᓂ
ᐊᐅᓚᑦᑎᔩᑦ ᐃᓄᐃᑦ
ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐃᓕᓐᓂᐊᒐᒃᓴᒥ:
ᐸᐅᓗᓯ ᖃᙳᖅ, ᔅᑏᕙᓐ ᓘᑲᓯ, ᐊᒻᒪ ᐅᓖᓯ
ᑎᑭᕕᒃ. ᑖᒃᑯᐊ ᐱᓕᕆᑦᑎᐊᖅᓯᒪᓪᓚᕆᒃᑐᑦ
ᐃᓄᐃᑦ ᐃᓕᓐᓂᐊᕌᓂᑦᑎᐊᓚᐅᖅᑐᑦ
ᐊᕐᕌᒍᓕᒫᖅ ᐃᓕᓐᓂᐊᒐᒃᓴᓂᒃ. 

ᐊᐅᓚᑦᑎᔩᑦ ᐃᓕᓐᓂᐊᒐᒃᓴᖅ,
ᐱᕙᓪᓕᐊᑎᑕᐅᓯᒪᔪᖅ ᐱᓕᕆᖃᑎᖃᖅᖢᑎᒃ
ᕝᓕᑉ ᐃᓕᓐᓂᐊᕐᓂᓕᕆᔨᒃᑯᓐᓂ,
ᐃᓱᒪᑐᓯᒪᓪᓗᑎᒃ, ᐱᖅᑯᓯᕐᒥᒃ-ᑐᙵᕕᖃᖅᖢᑎᒃ
ᐱᒋᐊᖅᑕᐅᔪᒪᔪᑦ ᐋᖅᑭᒃᓱᖅᑕᐅᓯᒪᔪᖅ
ᐊᔪᕈᓐᓃᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᓂᒃ
ᓯᕗᕙᖅᐸᓪᓕᐊᖁᓪᓗᒋᑦ ᓯᕗᓕᖅᑎᐅᓂᕐᒧᑦ
ᐃᖅᑲᓇᐃᔮᓄᑦ ᑲᒻᐸᓂᐅᔪᒥ. ᐱᓕᕆᐊᖅ
ᐱᖃᓯᐅᔾᔨᓯᒪᔪᖅ ᐃᓕᓐᓂᐊᖅᓯᓐᓈᖅᖢᑎᒃ
ᑲᑎᒪᓪᓗᑎᒃ, ᐃᖅᑲᓇᐃᔭᖅᑎᒥᒃ ᒪᓕᑲᑕᖕᓃᑦ,
 

ᐱᔭᕆᐅᖅᓴᑎᑕᐅᓃᑦ, ᖃᐃᖁᔭᐅᓯᒪᔪᓂᒃ
ᐅᖃᓪᓚᒃᑎᓂᒃ, ᐊᒻᒪ ᐃᓚᓕᐅᔾᔨᓯᒪᓪᓗᓂ
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᓂᕈᐊᖅᑕᐅᓯᒪᔪᑦ ᐃᑲᔪᖅᓱᖅᑕᐅᓪᓗᑎᒡᓗ
ᓯᕗᓕᖅᑎᓂᑦ ᐹᕙᓐᓛᓐᑯᓐᓂ ᐊᒻᒪᓗ
ᕿᑭᖅᑕᓂ ᓴᓇᕝᕕᓕᕆᓂᕐᒧᑦ ᑎᒥᖁᑖ,
ᑖᒃᑯᐊ ᐃᓕᓐᓂᐊᕌᓂᒃᑐᑦ
ᓂᕈᐊᖅᑕᐅᓚᐅᖅᑐᑦ ᐱᔾᔪᑕᐅᓪᓗᑎᒃ
ᓴᖅᑭᔮᖅᑎᑦᑎᓯᒪᓂᖏᓐᓄᑦ ᐹᕙᓐᓛᓐᑯᑦ
ᐱᒻᒪᕆᐅᒋᔭᖏᓐᓂᒃ ᐊᒻᒪ
ᐱᕙᒌᔭᖅᓯᒪᓕᕐᓂᖏᓐᓄᑦ
ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᓄᑦ.
ᐅᐱᒍᓱᒃᐳᒍᑦ ᑐᓴᖃᑎᒌᒍᑎᖃᕐᓂᖅ
ᑕᐃᒪᙵᓂᑦ ᐃᓕᓐᓂᐊᕌᓂᓚᐅᖅᑎᓪᓗᒍ,
ᐸᐅᓗᓯ ᖃᙳᖅ ᐱᔭᕇᖅᓯᓯᒪᓕᖅᑐᖅ
ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ
ᐊᒻᒪ ᓇᓪᓕᐅᒃᑯᒫᓄᑦ ᐃᓕᓴᕆᔭᐅᔾᔪᑎ
ᖁᕝᕙᓯᖕᓂᓕᒃ 1-ᒥᒃ, ᔅᑏᕙᓐ ᓘᑲᓯ

ᖁᕝᕙᓯᖕᓂᖅᓴᒧᑦ
ᐃᖅᑲᓇᐃᔮᒧᐊᖅᑕᐅᓯᒪᓕᖅᑐᑦ ᑲᒪᔨᐅᓕᖅᖢᓂ
ᐅᔭᕋᖕᓂᐊᕐᕕᖕᒥ ᐱᔨᑦᑎᕋᕐᓂᕐᒧᑦ, ᐊᒻᒪ ᐅᓖᓯ
ᑎᑭᕕᒃ ᐃᖅᑲᓇᐃᔮᒧᑦ
ᖁᕝᕙᓯᖕᓂᖅᓴᒧᐊᖅᑕᐅᓯᒪᓕᖅᑐᑦ
ᓴᓗᒻᒪᖅᓴᐃᔨᓄᑦ ᑲᒪᔨᐅᓕᖅᖢᓂ. 

ᖁᕕᐊᓱᖃᑎᒋᑎᒍᑦ ᓯᕗᓪᓕᖅᐹᒥᒃ
ᐃᓕᓐᓂᐊᒐᒃᓴᓂᒃ ᐃᓕᓐᓂᐊᕌᓂᒃᑐᑦ, ᐊᒻᒪ
ᑲᔪᓯᓂᖃᑦᑎᐊᖏᓐᓇᖁᓪᓗᒋᑦ
ᐱᕙᓪᓕᐊᓂᖏᓐᓂᒃ ᐋᖅᑭᒃᓱᐃᓇᓱᐊᖅᑎᓪᓗᒋᑦ
ᐊᑯᓂᐅᔪᒃᑯᑦ ᐊᒻᒪ ᖁᕕᐊᓇᖅᑐᓂᒃ ᐃᓅᓯᓕᒫᖅ
ᐃᖅᑲᓇᐃᔮᖑᔪᓐᓇᖅᑐᓂᒃ. 

ᐃᖅᑲᓇᐃᔮᒃᓴᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᐱᕕᒃᓴᑦ

ᐃᖅᑲᓇᐃᔭᕐᓂᓕᕆᓂᕐᒥᒃ ᐱᓕᒻᒪᒃᓴᐃᓂᕐᒧᓪᓗ ᑐᓴᖅᑎᑦᑎᓂᕐᒧᑦ ᑲᑎᖃᑎᖃᕐᓃᑦ

ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ ᐃᓕᓐᓂᐊᕐᓂᖅ

ᐊᐅᓚᑦᑎᔩᑦ ᐃᓄᐃᑦ ᓯᕗᓕᐅᖅᑎᙳᖅᐸᓪᓕᐊᓂᕐᒧᑦ ᐃᓕᓐᓂᐊᖓᒃᓴᒥ ᐃᓱᓕᑦᑎᔪᑦ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᓄᕕᐱᕆᒥ, ᐹᕙᓐᓛᓐᑯᑦ ᐃᑲᔪᖅᓱᐃᓂᕐᒥᒃ
ᓴᖅᑭᔮᖅᑎᑦᑎᓚᐅᖅᑐᑦ 2024-ᒥ
ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕌᓂᒃᑐᓂ
ᕿᑭᖅᑖᓗᑉ ᐅᐊᖕᓇᖓᓂ ᑐᓂᓪᓗᒋᑦ
ᐊᑐᓂ ᓄᑖᒥᒃ ᖃᕆᓴᐅᔭᕋᓛᓂᑦ.
ᑕᒪᑐᒪᓂ ᐊᕐᕌᒎᔪᒥ ᑐᓂᓯᓚᐅᖅᑐᒍᑦ
ᑲᑎᖢᒋᑦ 45-ᓂᒃ ᖃᕆᓴᐅᔭᕋᓛᓂᑦ.
 
ᐹᕙᓐᓛᓐᑯᑦ ᐊᐅᓚᑎᑦᑎᓯᒪᓕᖅᑐᑦ
ᖃᕆᓴᐅᔭᕋᓛᖅᑖᖅᑎᑦᑎᓂᕐᒧᑦ
ᐱᓕᕆᐊᕐᒥᒃ 2007−ᒥᓂᑦ. ᑕᒪᓐᓇ
ᐊᑐᖅᑎᓪᓗᒍ, ᐅᐱᒍᓱᒃᖢᑕ
ᐊᑭᖃᙱᑦᑐᓂᒃ
ᖃᕆᓴᐅᔭᕋᓛᖅᑖᖅᑎᑦᑎᖃᑦᑕᖅᓯᒪᓕᖅ
ᑐᒍᑦ ᐃᓄᖕᓂᒃ ᐃᓕᓐᓂᐊᖅᑎᓂᒃ
ᐃᓕᓐᓂᐊᕌᓂᒃᓯᒪᔪᓂᒃ ᖁᕝᕙᓯᖕᓂᖅᓴᒥ
ᐃᓕᓐᓂᐊᕐᓂᕐᒥᒃ ᓄᓇᓕᖕᓂ
ᐃᒃᐱᐊᕐᔪᖕᒥ, ᑲᖏᖅᑐᒑᐱᒃ,

 

ᐃᒡᓗᓕᒃ, ᒥᑦᑎᒪᑕᓕᒃ ᓴᓂᕋᔭᖕᒥᓪᓗ. 

ᖃᕆᓴᐅᔭᕋᓛᖅᑖᖅᑎᑦᑎᓂᕐᒧᑦ ᐱᓕᕆᐊᖅ
ᐃᓚᒋᔭᐅᔪᖅ ᐹᕙᓐᓛᓐᑯᑦ
ᐊᖏᖅᓯᒪᓪᓚᑦᑖᖏᓐᓇᕐᓂᖏᓐᓄᑦ ᐃᑲᔪᕐᓗᑎᒃ
ᐃᓅᖃᑎᒌᖕᓂᕐᒧᑦ ᐊᒻᒪ ᒪᑭᒪᔾᔪᑎᓂᒃ
ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒥ, ᐊᒻᒪᓗᑦᑕᐅᖅ
ᑲᔪᖏᖅᓴᕐᓗᒋᑦ ᓄᓇᓕᖕᓂ ᒪᒃᑯᒃᑐᑦ
ᐃᓕᓐᓂᐊᕌᓂᖁᓪᓗᒋᑦ ᖁᕝᕙᓯᖕᓂᖅᓴᒥᒃ
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓪᓗᒋᑦ ᐊᒻᒪ
ᐃᓕᓐᓂᐊᒃᑲᓐᓂᕋᓱᒡᓗᑎᒃ ᓯᓚᑦᑐᖅᓴᕐᕕᖕᓄᑦ. 

ᖁᔭᓕᔪᖓ ᑕᑯᔭᖅᑐᓚᐅᖅᑐᓗᒃᑖᓂᒃ
ᐹᕙᓐᓛᓐᑯᑦ ᓴᖅᑭᔮᖅᑎᑦᑎᕝᕕᖓᓂᒃ
ᐱᓕᒻᒪᒃᓴᐃᕕᒃ ᑕᑯᒃᓴᐅᑎᑦᑎᓂᖅ
ᐃᖅᑲᓇᐃᔮᒃᓴᓂᒃ ᐃᖃᓗᖕᓂ
ᕖᕝᕗᐊᕆᐅᓚᐅᖅᑐᒥ.

ᐅᓪᓘᖕᓄᑦ ᒪᕐᕉᖕᓄᑦ ᑲᑎᒪᑎᓪᓗᒋᑦ,
ᐹᕙᓐᓛᑯᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᖓᑦ
ᔮᓐ−ᕗᕌᓐᓱᐊ ᑐᓴᑦ
ᑐᓴᖃᑎᒌᒍᑎᖃᓚᐅᖅᑐᖅ
ᑐᑭᓯᒋᐊᕈᑎᓂᒃ ᐊᒻᒪ ᑭᐅᖃᑦᑕᖅᖢᓂ
ᐊᐱᖅᑯᑎᓂᒃ ᑲᒻᐸᓂᐅᑉ ᐊᒥᓲᔪᓂᒃ
ᖁᕕᐊᓇᒃᑐᓂᒃ ᐱᓕᒻᒪᒃᓴᓂᕐᒧᑦ
ᐊᑐᐃᓐᓇᐅᔪᖁᑎᖏᓐᓂᒃ ᐊᒻᒪ
ᐃᖅᑲᓇᐃᔮᒃᓴᖁᑎᖏᑕ ᒥᒃᓵᓄᑦ,
ᐱᖃᓯᐅᑎᓪᓗᒋᑦ ᐃᓕᓐᓂᐊᕐᓗᑎᒃ
ᐃᖅᑲᓇᐃᔭᕐᓗᑎᒃ ᐱᓕᕆᐊᒃᓴᑦ ᐊᒻᒪ
ᐊᐅᔭᒃᑯᑦ ᐃᓕᓐᓂᐊᖅᑎᓂᒃ
ᐃᖅᑲᓇᐃᔭᖅᑎᖃᕐᓂᕐᒧᑦ ᖁᕝᕙᓯᖕᓂᖅᓴᒥᒃ
ᐃᓕᓐᓂᐊᖅᑎᓄᑦ. ᐊᑕᖏᖅᓯᒪᔪᑦ
ᑎᑎᕋᖅᑕᐅᓯᒪᔪᓗᒃᑖᑦ ᒫᓐᓇ ᐅᒃᑯᐃᖓᔪᑦ
ᐃᖅᑲᓇᐃᔮᒃᓴᑦ ᑕᑯᔭᖅᑐᕐᓗᒋᑦ
ᖃᕆᓴᐅᔭᒃᑯᑦ ᐅᕘᓇ
https://careers.baffinland.com/. 

ᐹᕙᓐᓛᓐᑯᓐᓂ,
ᐱᓕᕆᔪᒪᓂᖃᑦᑎᐊᖅᑐᒍᑦ
ᐱᕙᓪᓕᐊᑎᑕᐅᖏᓐᓇᖁᓪᓗᒋᑦ ᓄᓇᕗᒻᒥ
ᐱᐅᓛᑦ ᐃᑲᔫᑎᒃᓴᑦ - ᓄᓇᕗᒻᒥᐅᓄᑦ.
ᖁᔭᓐᓇᒦᒃ ᐋᖅᑭᒃᓱᐃᔨᐅᓚᐅᖅᑐᑦ
ᐱᓕᒻᒪᒃᓴᐃᕕᒃ ᐃᖅᑲᓇᐃᔮᓂᒃ
ᓴᖅᑭᔮᖅᑎᑦᑎᓂᕐᒧᑦ
ᑲᑎᑦᑎᑦᑎᓚᐅᕐᓂᖏᓐᓄᑦ ᑕᒪᑐᒧᖓ.

ᖃᕆᓴᐅᔭᕋᓛᖅᑖᖅᑎᑦᑎᓃᑦ

ᐱᓕᒻᒪᒃᓴᐃᕕᒃ ᑕᑯᒃᓴᐅᑎᑦᑎᓂᖅ ᐃᖅᑲᓇᐃᔮᒃᓴᓂᑦ

9

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᐹᕙᓐᓛᓐᑯᑦ ᐅᐱᒍᓱᓚᐅᖅᑐᑦ
ᐃᓚᐅᓚᐅᖅᑎᓪᓗᒋᑦ
ᐅᔭᕋᖕᓂᐊᕐᓂᕐᒧᑦ ᐅᓪᓗᐊᓂ,
ᐱᓕᕆᓂᕐᒥ ᑲᑎᑎᑕᐅᓪᓗᑎᒃ
ᐅᔭᕋᖕᓂᐊᕐᓂᕐᒧᑦ ᑲᑐᔾᔨᖃᑎᒌᑦ
ᑲᓇᑕᒦᒃᑯᓐᓂ ᓄᕕᐱᕆᒥ. 

ᐊᕐᕌᒍᑕᒫ ᑲᑎᒪᕐᔪᐊᕐᓂᖅ ᑲᒪᒋᔭᖃᓲᖅ
ᑐᑭᑖᖅᑎᑕᐅᑦᑎᐊᖅᓯᒪᔪᓂᒃ
ᐅᖃᖃᑎᒌᖕᓂᕐᓂᒃ ᑖᒃᑯᓇᓂ
ᐅᔭᕋᖕᓂᐊᕐᓂᕐᒥ ᓴᓇᕝᕕᐅᔪᓂ ᐊᒻᒪ
ᒐᕙᒪᑐᖃᒃᑯᓐᓂ ᐊᑐᐊᒐᓕᐅᖅᑎᓂ.
ᐅᓪᓗᓄᑦ-ᒪᕐᕉᖕᓄᑦ ᐱᓕᕆᓂᖅ
ᑲᑎᑦᑎᑦᓚᐅᖅᑐᖅ ᓴᓇᕝᕕᐅᔪᒥ
ᐱᖃᖃᑕᐅᔪᓂᒃ, ᐃᓚᒋᔭᐅᔪᓂᒃ
ᒪᓕᒐᓕᐅᕐᕕᒡᔪᐊᒥ, ᐊᒻᒪ
ᐊᖓᔪᖅᑲᐅᑎᐅᓂᖅᓴᑦ ᒐᕙᒪᓕᕆᔩᑦ
ᐅᖃᖃᑎᒌᖁᓪᓗᒋᑦ ᐅᔭᕋᖕᓂᐊᕐᕕᖕᒥ
ᓴᓇᕝᕕᐅᔪᑦ ᐱᕐᔪᐊᖑᔪᓂᒃ
ᐃᑲᔫᑎᖏᓐᓂᒃ ᑲᓇᑕᒥ ᒪᑭᒪᔾᔪᑎᓄᑦ.

ᑭᒡᒐᖅᑐᐃᓪᓗᓂ ᐹᕙᓐᓛᓐᑯᓐᓂᒃ
ᐊᖓᔪᖅᑳᑉ ᑐᒡᓕᐊ
ᑲᔪᓰᓐᓇᕈᓐᓇᖅᑐᒃᑯᑦ

ᐱᕙᓪᓕᐊᑎᑦᑎᓂᕐᒧᑦ,
ᐋᓐᓂᐊᖃᖅᑕᐃᓕᒪᓂᕐᒧᑦ,
ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᒻᒪ
ᐊᕙᑎᒧᑦ ᒪᐃᒐᓐ ᓗᐊᑦ-ᕼᐅᐊᐃᔪ
ᐊᒻᒪ ᓯᕗᓕᖅᑎᐅᙱᑦᑐᓄᑦ
ᐃᒃᓯᕙᐅᑕᖅ ᑖᒻ ᐹᑕᓐ. ᐱᓕᕆᓂᖅ
ᐱᖃᓯᐅᔾᔨᔪᖅ ᐊᒥᓱᒐᓚᖕᓂᒃ
ᑲᑎᒪᖃᑎᖃᕐᓂᕐᓂᒃ,
ᐅᓂᒃᑳᕐᕕᐅᓂᕐᓂᒃ, ᐊᒻᒪ
ᐅᖃᖃᑎᒌᖕᓂᕐᓂᒃ
ᓂᓪᓕᐊᔾᔪᑎᖃᖅᖢᑎᒃ ᐊᑐᐊᒐᕐᓂᒃ
ᐃᑲᔪᕐᓂᐊᖅᑐᓂᒃ
ᐱᕈᖅᐸᓪᓕᐊᔾᔪᑕᐅᔪᓄᑦ ᐊᒻᒪ
ᑳᔪᓰᓐᓇᕈᓐᓇᖁᓪᓗᒋᑦ ᓴᓇᕝᕕᐅᔪᒥ.

ᐅᔭᕋᖕᓂᐊᕐᓂᕐᒧᑦ ᑲᑐᔾᔨᖃᑎᒌᑦ
ᑲᓇᑕᒦᒃᑯᑦ (MAC) ᐅᓐᓄᒃᑯᑦ
ᓂᕆᖃᑎᒌᒃᑎᓪᓗᒋᑦ, ᐹᕙᓐᓛᓐᑯᑦ
ᑭᒡᒐᖅᑐᐃᔨᖏᑦ ᐱᕕᖃᓚᐅᖅᑐᑦ
ᑲᑎᖃᑎᖃᕐᓗᑎᒃ ᐊᒥᓱᓂᒃ
ᓴᓇᕝᕕᐅᔪᓂ ᑎᒃᑯᐊᖅᑕᐅᓯᒪᔪᓂ
ᐱᖃᓯᐅᑎᓪᓗᒋᑦ ᐃᕚᓐ ᔫᓐᔅ,
ᒪᓕᒐᓕᐅᕐᕕᒡᔪᐊᒥ ᑎᑎᕋᖅᑎ
ᒥᓂᔅᑕᒧᑦ ᐅᑭᐅᖅᑕᖅᑐᓕᕆᓂᕐᒧᑦ.

ᖁᔭᓕᔭᕗᑦ ᐅᔭᕋᖕᓂᐊᕐᓂᕐᒧᑦ
ᑲᑐᔾᔨᖃᑎᒌᑦ ᑲᓇᑕᒦᒃᑯᑦ (MAC)
ᐋᖅᑭᒃᓱᐃᓚᐅᕐᓂᖏᓐᓄᑦ ᐊᒻᒪ
ᑲᑎᒪᖃᑎᖃᓚᐅᕐᓂᖏᓐᓄᑦ
ᐅᕙᑦᑎᓐᓂᒃ. ᐱᒻᒪᕆᐅᑎᑕᕗᑦ
ᐱᕕᒃᓴᖃᕐᓂᕆᓚᐅᖅᑕᕗᑦ
ᑐᓴᖃᑎᒌᒍᑎᒋᓗᒋᑦ ᖃᐅᔨᒪᓂᖅᐳᑦ
ᐊᒻᒪ ᐅᖃᖃᑎᒌᒍᑎᒋᓗᑎᒍᑦ
ᐱᓕᕆᐊᒃᓴᖏᑦ ᓄᓇᕗᒻᒥ
ᓴᕕᒃᓴᑦᑎᐊᕙᐅᓛᑉ ᓄᑖᒥ
ᓴᓗᒪᓂᖅᓴᑎᒍᑦ ᒪᑭᒪᔾᔪᑎᒃᓴᑎᒍᑦ.

ᐃᓕᑦᑎᓂᖅ ᐊᓯᒥᑦ
ᑐᓴᐅᒪᖃᑎᒌᖕᓂᕐᓗ
ᖃᐅᔨᒪᓂᕆᔭᑦᑎᓐᓂᒃ
ᑐᙵᕕᒋᔭᐅᕗᑦ
ᐱᓕᕆᐊᖑᕙᓪᓕᐊᔪᓄᑦ
ᐹᕙᓐᓛᓐᑯᓐᓂᑦ. ᓄᕕᐱᕆᒥ,
ᐹᕙᓐᓛᓐᑯᑦ ᐊᖓᔪᖅᑳᑉ ᑐᒡᓕᐊ
ᓄᓇᓕᖕᓂ ᐊᒻᒪ ᖃᓄᖅᑑᕈᑎᒃᓴᓄᑦ
ᐱᕙᓪᓕᐊᑎᑦᑎᓂᕐᒧᑦ, ᐅᓪᓗᕆᐊ
ᕼᐋᓐᓴᓐ, ᐃᓚᒋᔭᐅᓪᓗᐊᑕᓚᐅᖅᑐᖅ
ᐊᕐᓇᓄᑦ, ᓴᐃᓕᓂᕐᒧᑦ ᐊᒻᒪ
ᖃᓄᐃᓪᓕᔾᔭᐃᖅᓯᒪᓂᕐᒧᑦ
ᐅᓪᓗᕈᒻᒥᑕᖃᑎᖃᕐᓂᕐᒥᒃ ᐊᒻᒪ
ᐅᖃᐅᓯᒃᓴᖃᕐᕕᖃᕐᓂᕐᒥ,
ᑲᑎᑎᑕᐅᓪᓗᑎᒃ ᐊᒥᐊᓕᒃᑲᒃᑯᑦ
ᑭᒡᒐᖅᑐᐃᔨᓐᓂ ᐋᑐᕚᒥ. 

ᐱᓕᕆᓂᖅ ᐊᑐᖅᑕᐅᓚᐅᖅᑐᑦ
ᐅᐱᒍᓱᒃᖢᑎᒃ ᕼᐊᓕᕚᒃᔅᒥ ᓄᓇᕐᔪᐊᒥ
ᖃᓄᐃᓪᓕᔾᔭᐃᖅᓯᒪᓂᕐᒧᑦ ᑲᑎᒪᕐᔪᐊᕐᓇᖅ
ᓴᐃᓕᖃᑎᖃᕐᓂᖅ ᐊᕐᓇᓂᒃ,
ᑐᕌᒐᖃᖅᖢᑎᒃ ᐅᖃᖃᑎᒌᒍᑕᐅᖁᓪᓗᒋᑦ
ᐱᒻᒪᕆᐅᔪᑦ ᓄᓇᖃᖅᑳᖅᓯᒪᔪᓂ-
ᑲᒪᒋᔭᐅᔪᑦ ᐱᓕᕆᓃᑦ ᐊᒻᒪ
ᐃᓅᖃᑎᒌᖕᓃᑦ ᑲᑎᒪᓂᖃᖅᑎᓪᓗᒋᑦ 

ᐅᑭᐅᖅᑕᖅᑐᒥ ᐱᖁᑎᕐᔪᐊᑦ
ᑭᙴᒪᒋᔭᐅᔪᓄᑦ. ᐹᕙᓐᓛᓐᑯᑦ ᖁᔭᓕᔪᑦ
ᐱᕕᒃᓴᖃᖅᑎᑕᐅᓯᒪᓂᖓᓄᑦ ᐅᓪᓗᕆᐊᖅ
ᐃᓚᐅᓚᐅᖅᑎᓪᓗᒍ ᑕᒪᒃᑯᓇᓂ ᐱᒻᒪᕆᐅᔪᓂ
ᐅᖃᖃᑎᒌᖕᓂᕐᓂᒃ, ᐊᒻᒪ
ᑐᓴᖃᑎᒌᒍᑎᖃᖅᖢᓂ ᖃᐅᔨᒪᓂᕐᒥᓂᒃ,
ᐃᓱᒪᒋᔭᖏᓐᓂᒃ, ᑕᐅᑐᙵᐊᖅᑕᖏᓐᓂᒃ
ᐊᒻᒪ ᐱᒻᒪᕆᐅᒋᔭᖏᑦ ᐊᓯᒥᓄᑦ.

ᐊᕐᓇᓄᑦ, ᓴᐃᓕᓂᕐᒧᑦ ᐊᒻᒪ ᖃᓄᐃᓪᓕᔾᔭᐃᖅᓯᒪᓂᕐᒧᑦ ᐅᓪᓗᕈᒻᒥᑕᕐᓇᖅ

ᑲᑎᒪᓃᑦ ᐊᒻᒪᓗ ᐱᓕᕆᐊᑦ

ᐅᔭᕋᖕᓂᐊᕐᓂᕐᒧᑦ ᐅᓪᓗᖅ

ᕖᕝᕗᐊᕆᒥ, ᐹᕙᓐᓛᓐᑯᑦ
ᐅᐱᒍᓱᓚᐅᖅᑐᑦ ᐃᓚᐅᔭᕆᐊᒃᓴᖅ
ᐱᒋᐊᓕᓵᖅᑎᓪᓗᒋᑦ ᐊᖅᓴᖅᓃᑦ
ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓂᕐᒥ ᐊᒻᒪ
ᑲᑎᒪᓂᕐᒥ ᐋᑐᕚᒥ.

ᐱᓕᕆᐊᖅ ᑲᑎᑦᑎᓚᐅᖅᑐᑦ
ᐅᑭᐅᖅᑕᖅᑐᒥ ᑎᒥᐅᔪᓂᒃ
ᑲᑎᒪᔭᖅᑐᑐᓂᓪᓗ ᐃᓄᐃᑦ ᓄᓇᖓᓐᓂᑦ
ᐊᒻᒪ ᖃᓪᓗᓈᓂ ᑲᓇᑕᒥ ᕿᓂᖁᓪᓗᒋᑦ
ᐱᕕᒃᓴᓂᒃ ᐋᖅᑭᒃᓱᐃᓂᕐᒧᑦ ᓴᙱᔪᒥᒃ,
ᑲᔪᓰᓐᓇᕈᓐᓇᖅᑐᒃᑯᑦ ᐅᑭᐅᖅᑕᖅᑐᒥ
ᒪᑭᒪᔾᔪᑎᓂᒃ.

ᐅᓪᓗᓂ-ᑎᓴᒪᓂ, ᐹᕙᓐᓛᓐᑯᑦ
ᓯᕗᓕᖅᑎᖏᑦ ᐅᓪᓗᕆᐊᖅ ᕼᐋᓐᓴᓐ ᐊᒻᒪ
ᑖᒻ ᐹᑕᓐ ᐱᕕᖃᕈᓐᓇᓚᐅᖅᑐᑦ
ᑲᑎᒪᖃᑎᖃᕐᓂᕐᒧᑦ ᐊᒥᓱᓂᒃ
ᓯᕗᓕᖅᑎᓪᓗᐊᑕᓂᒃ ᐱᖃᓯᐅᑎᓪᓗᒍ
ᐲᔾᔭᐃ ᐊᕿᐊᕈᖅ, ᓯᕗᓕᖅᑎ ᓄᓇᕗᒻᒥ
ᐊᒻᒪ ᕿᑭᖅᑖᓗᒃ ᑯᐊᐳᕇᓴᒃᑯᑦ
ᐊᖓᔪᖅᑳᖓᑦ ᕼᐃᐅᓕ ᕝᓕᐅᕆᑎ.
ᐅᖃᖃᑎᒌᖕᓃᑦ ᑐᕌᒐᖃᓚᐅᖅᑐᑦ
ᐱᕐᔪᐊᓂ ᐱᓕᕆᐊᒃᓴᓂᒃ ᓄᓇᕗᒻᒥ
ᓴᕕᒃᓴᑦᑎᐊᕙᐅᓛᖅ ᒪᑭᒪᔾᔪᑎᑎᒍᑦ
ᐱᕙᓪᓕᐊᓂᕐᒧᑦ, ᐊᒻᒪ ᐊᕐᓇᐅᑎᕗᑦ 

ᓂᒋᐊᒍᑦ ᓄᓇᓯᐅᑎᑯᑖᒃᓴᐅᑉ
ᐊᖅᑯᑎᑯᑖᒃᓴᖓ ᐃᒃᐱᑭᑦᑐᕐᔪᐊᓄᑦ,
ᐊᖏᔪᒥᒃ ᐃᓅᖃᑎᒌᖕᓂᕐᒧᑦ ᐊᒻᒪ
ᒪᑭᒪᔾᔪᑎᑎᒍᑦ ᐱᕚᓪᓕᕈᑕᐅᓂᐊᖅᑐᑦ
ᓄᓇᓂ ᐊᕕᒃᑐᖅᓯᒪᔪᓂ. ᖁᔭᓐᓇᒦᒃ
ᕿᑭᖅᑖᓗᖕᒥ ᓇᖕᒥᓂᖃᖅᑎᐅᔪᓄᑦ
ᑲᑎᒪᔩᑦ ᐊᒻᒪ ᒪᑭᕝᕕᒃ
ᐋᖅᑭᒃᓱᐃᓚᐅᕐᓂᖏᓐᓄᑦ ᑕᒪᑐᒥᖓ
ᐱᒻᒪᕆᐅᔪᒥᒃ ᐱᓕᕆᓂᕐᒥ, ᐊᒻᒪ 

ᐃᓚᐅᓚᐅᖅᑐᓗᒃᑖᑦ
ᑐᓴᖅᑎᑦᑎᓚᐅᕐᓂᖏᓐᓂᒃ ᐱᒻᒪᕆᐅᔪᓂᒃ
ᐃᓱᒋᔭᖏᓐᓂᒃ
ᑐᑭᑖᖅᑎᑕᐅᑦᑎᐊᖅᓯᒪᔪᓄᓪᓗ
ᐅᖃᖃᑎᒌᖕᓂᕐᓄᑦ. 
ᓂᕆᐅᒃᑐᒍᑦ
ᑲᑐᔾᔨᖃᑎᖃᐃᓐᓇᕐᓂᐊᕐᓂᑦᑎᓐᓂᒃ
ᐋᖅᑭᒃᓱᐃᓗᑕ ᓴᙱᔪᒥᒃ
ᓯᕗᓂᒃᓴᖃᕐᓂᕐᒥᒃ ᓄᓇᕗᒻᒥᐅᓄᑦ. 

ᐹᕙᓐᓛᓐᑯᑦ ᖁᕕᐊᓱᒃᑐᑦ
ᐃᓚᐅᓚᐅᕐᓂᖏᓐᓄᑦ ᑲᑐᔾᔨᖃᑎᒌᓄᑦ
ᐅᔭᕋᖕᓂᐊᒐᒃᓴᒥ ᕿᓂᕐᓂᕐᒧᑦ ᐊᕐᕌᒍᑕᒫᑦ
ᐅᖃᕐᕕᖃᖅᖢᑎᒃ ᑲᑎᒪᕐᔪᐊᕐᓂᕐᒥ ᕚᓐᑰᕗᒥ
ᔮᓄᐊᕆᒥ. ᐊᕐᕌᒍᑕᒫᑦ ᑕᓪᓕᒪᓄᑦ-
ᐅᓪᓗᓄᑦ ᐱᓕᕆᓂᖅ ᑲᑎᑎᑦᑎᓯᒪᓲᖅ
ᓄᓇᓕᕆᔨᓂᒃ, ᕿᓇᔪᒃᑎᓂᒃ,
ᑮᓇᐅᔭᖃᖅᑎᑦᑎᔨᓂᒃ, ᒐᕙᒪᓂᒃ, ᐊᒻᒪ
ᓄᓇᖃᖅᑳᖅᓯᒪᔪᓂᒃ ᐱᓕᕆᖃᑎᒋᔭᐅᔪᓂᒃ
ᓄᓇᕐᔪᐊᓗᒃᑖᒥ ᐊᒃᑐᐊᖃᑎᒌᓕᖁᓪᓗᒋᑦ
ᐊᒻᒪ ᑕᐅᖅᓰᓗᑎᒃ ᖃᐅᔨᒪᓂᕐᒥᖕᓂᒃ. 

ᐃᖅᑲᐅᒪᓇᓛᖅ ᐱᓕᕆᓂᕐᒥ ᐲᔾᔭᐃ
ᐊᕿᐊᕈᖅ, ᓯᕗᓕᖅᑎ ᓄᓇᕗᒻᒥ,
ᐅᖃᓪᓚᒃᑎᓪᓗᒍ ᑲᑎᒪᔭᖅᑐᖅᓯᒪᔪᓄᑦ
ᐱᓕᕆᓂᖃᖅᑎᓪᓗᒋᑦ ᓄᓇᕘᑉ ᐅᓐᓄᖓᓂ
ᓄᓇᓗᐃᔭᖅᖢᒋᓪᓗ ᑲᓇᑕᐅᑉ
ᐅᑭᐅᖅᑕᖅᑐᖏᓐᓂ ᐊᕕᒃᑐᖅᓯᒪᔪᑦ
ᐃᑲᔫᑎᕐᔪᐊᖏᑦ ᑲᓇᑕᐅᑉ 

ᐅᔭᕋᖕᓂᐊᕐᓂᕐᒧᑦ ᓴᓇᕝᕕᖁᑎᖏᓐᓄᑦ,
ᐊᒻᒪ ᐱᒻᒪᕆᐅᓪᓗᓂ ᐱᓕᕆᐊᒃᓴᐃᑦ
ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᕐᒥ.
ᓄᓇᕗᒻᒥ ᓴᕕᒃᓴᑦᑎᐊᕙᐅᓛᖅ
ᐱᕐᔪᐊᖑᓪᓗᓂ ᐃᓚᒃᓴᐅᔪᖅ ᓄᓇᕐᔪᐊᒥ
ᓴᓗᒪᓂᖅᓴᑎᒍᑦ ᒪᑭᒪᔾᔪᑎᓄᑦ ᐊᒻᒪ
ᐆᒻᒪᖅᑯᑎᓂᒃ ᐊᑐᖔᓕᕐᓂᕐᒧᑦ.

ᐱᓕᕆᓂᐅᔪᒥ, ᐹᕙᓐᓛᓐᑯᑦ
ᐊᖓᔪᖅᑲᐅᑎᐅᓂᖅᓴᖅ
ᑐᑭᒧᐊᒃᑎᑦᑎᔨᖓᑦ
ᑲᔪᓰᓐᓇᕈᓐᓇᖅᑐᒃᑯᑦ
ᐱᕙᓪᓕᐊᑎᑦᑎᓂᕐᒧᑦ, ᓘ ᑲᐃᒧᒪᓐᔅ,
ᐃᒃᓯᕚᖃᑎᖃᕈᓐᓇᓚᐅᖅᑐᑦ ᕌᓐ
ᓯᐅᑕᐅᓐᒥᒃ, ᐊᐃᑉᐸᖓ ᒪᕐᕉᒃ
ᕿᓇᔪᒃᑎᐅᔪᑦ ᓇᓂᓯᓯᒪᔪᑦ ᓄᓘᔮᖕᓂ
ᓴᕕᒃᓴᑦᑎᐊᕙᓪᓚᕆᖕᒥᒃ
ᐅᔭᕋᖕᓂᐊᒐᒃᓴᒥ ᑕᐃᔅᓱᒪᓂ 1962-
ᖑᑎᓪᓗᒍ. ᖁᔭᓐᓇᒦᒃ ᑲᑐᔾᔨᖃᑎᒌᓄᑦ

ᐅᔭᕋᖕᓂᐊᒐᒃᓴᒥ ᕿᓂᕐᓂᕐᒧᑦ
(AME) ᑲᑎᑎᑦᑎᓚᐅᕋᔅᓯ
ᐃᓚᐅᑎᑦᑎᓂᖃᑦᑎᐊᖅᑐᒥᒃ ᐊᒻᒪ
ᐃᓱᒪᑦᑎᐊᖅᓯᒪᔪᓂᒃ
ᐱᓕᕆᑎᑦᑎᓂᕐᒧᑦ, ᑭᒃᑯᓕᒫᓪᓗ
ᐃᑲᔪᖅᓯᒪᔪᑦ ᐊᒥᓱᓄᑦ
ᑐᑭᑖᖅᑎᑕᐅᑦᑎᐊᖅᓯᒪᔪᓄᑦ
ᐅᖃᖃᑎᒌᖕᓂᕐᓄᑦ ᓯᕗᓂᒃᓴᖓᑕ
ᕿᓇᔪᖕᓂᕐᒧᑦ ᐊᒻᒪ
ᐅᔭᕋᖕᓂᐊᕐᓂᐅᑉ ᒥᓵᓄᑦ. 

ᑲᑐᔾᔨᖃᑎᒌᓄᑦ ᐅᔭᕋᖕᓂᐊᒐᒃᓴᓂᒃ ᕿᓂᕐᓂᕐᒧᑦ ᐊᕐᕌᒍᑕᒫᑦ ᐅᖃᕐᕕᖃᖅᖢᑎᒃ ᑲᑎᒪᕐᔪᐊᓂᖅ

ᐊᖅᓴᕐᓃᑦ ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓂᖅ ᐊᒻᒪ ᑲᑎᒪᓂᖅ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᐹᕙᓐᓛᓐᑯᑦ ᖁᕕᐊᓱᓚᐅᖅᑐᑦ
ᑐᓴᖅᑎᑦᑎᔭᕆᐊᒃᓴᖅ ᐅᑐᐱᕆᒥ
ᐃᓕᓴᕆᔭᐅᓚᐅᕐᓂᑦᑎᓐᓄᑦ 2024-ᒥ
ᐱᐅᓪᓚᕆᒃᑐᒥᒃ ᑐᓐᓂᖅᑯᓯᐊᕐᓂᕐᒧᑦ,
ᓂᕈᐊᖅᑕᐅᓪᓗᑕ ᑲᓇᑕᒥ
ᐃᖅᑲᓇᐃᔭᕐᕕᖕᒥ
ᐊᑦᑕᕐᓇᖅᑕᐃᓕᒪᓂᕐᒧᑦ
ᕿᒥᕐᕈᐊᓕᕆᔨᒃᑯᓐᓂᑦ.

ᑖᓐᓇ ᑐᓐᓂᖅᑯᓯᐊᖅ ᓇᓗᓇᐃᖅᓯᔪᖅ
ᐱᒻᒪᕆᐅᓂᖓᓂᒃ ᐃᓚᖓᑦᑕ ᐹᕙᓐᓛᓐᑯᑦ
ᑐᑦᑕᕐᕕᖓᓂᒃ ᑲᒻᐸᓂᐅᑉ
ᐱᒻᒪᕆᐅᒋᔭᖏᓐᓂ - ᐊᑦᑕᕐᓇᖅᑕᐃᓕᓂᖅ
ᓯᕗᓪᓕᐅᑎᓪᓗᒍ, ᑕᐃᒪᙵᓕᒫᖅ -
ᐃᓕᓴᖅᓯᓂᖅ ᐱᓕᕆᕐᔪᐊᖅᓯᒪᓂᖏᓐᓂᒃ
ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ
ᐱᓕᕆᖃᑦᑕᖅᑕᖏᑦ ᐊᑐᓂ ᖃᐅᑕᒫᓪᓗ
ᐋᖅᑭᐅᒪᑎᑕᐅᖏᓐᓇᖁᓪᓗᒋᑦ 

ᐱᐅᓪᓚᕆᒃᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ
ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ
ᐊᑐᖅᑕᐅᓂᑯᑦ.

ᓱᕐᕌᙱᑦᑐᑦ ᐅᓗᕆᐊᓇᕈᓐᓇᖅᑐᓂᒃ-
ᑐᙵᕕᓖᑦ ᐊᑐᖅᑕᐅᓇᓱᐊᖅᑐᑦ
ᐊᐅᓚᑕᐅᖁᓪᓗᒋᑦ
ᐋᓐᓂᐊᖃᖅᑕᐃᓕᒪᓃᑦ ᐊᒻᒪ
ᐊᑦᑕᕐᓇᖅᑕᐃᓕᒪᓃᑦ ᑐᕌᒐᖃᖅᑐᑦ
ᓇᓗᓇᐃᔭᐃᓗᑎᒃ ᐅᓗᕆᐊᓇᕈᓐᓇᖅᑐᓂᒃ
ᐊᒻᒪ ᐊᑐᓕᖅᑎᓪᓗᒋᑦ
ᐊᑑᑎᖃᑦᑎᐊᖅᑐᑦ  ᐊᐅᓚᑦᑎᔾᔪᑏᑦ
ᐱᓕᕆᓂᓗᒃᑖᓂ. ᐃᑲᔪᖅᓯᒪᔪᑦ
ᐅᕙᑦᑎᓐᓂᒃ ᑎᑭᐅᑎᔪᓐᓇᖁᓪᓗᑕ
ᐊᑦᑕᕐᓇᙱᓛᒧᑦ ᐊᕐᕌᒍᒧᑦ ᑲᒻᐸᓂᐅᑉ
ᐱᐅᓯᕆᕙᒃᑕᖏᓐᓂ. ᖁᔭᓐᓇᒦᖅᑕᕗᑦ
ᐃᖅᑲᓇᐃᔭᖅᑎᕗᑦ
ᐱᓕᕆᔪᒪᑦᑎᐊᕐᓂᖏᓐᓂᒃ 

ᐃᑲᔪᖅᑐᐃᓂᖏᓐᓄᓪᓗ ᐹᕙᓐᓛᓐᑯᑦ
ᐅᓗᕆᐊᓇᕈᓐᓇᖅᑐᓂᑦ-
ᐃᒃᐱᖕᓂᖅᓴᕋᐃᑦᑐᑦ
ᐊᑦᑕᕐᓇᖅᑕᐃᓕᒪᔾᔪᑏᑦ ᐃᓕᖅᑯᓰᑦ. 

ᖁᕕᐊᓱᖃᑎᒋᓚᕗᑦ ᐅᓪᓗᕆᐊᖅ ᕼᐋᓐᓴᓐ
ᑐᓂᔭᐅᓚᐅᕐᓂᖓᓄᑦ ᐱᐅᓪᓚᕆᒃᑐᒥᒃ
2024-ᒥ ᑎᕇᓯ ᑲᔅᒍᕋᐃᓐ ᐃᓅᓯᓕᒫᒧᑦ
ᐊᓂᒍᐃᑦᑎᐊᖅᓯᒪᓂᕐᒧᑦ ᑐᓐᓂᖅᑯᓯᐊᒥᒃ
ᒫᔾᔨᒥ! 

ᐅᓪᓗᕆᐊᖅ ᐊᖓᔪᖅᑳᑉ ᑐᒡᓕᐊ
ᓄᓇᓕᖕᓂ ᖃᓄᖅᑑᕈᑕᐅᓯᒪᔪᓂᓪᓗ
ᐱᕙᓪᓕᐊᑎᑦᑎᓂᕐᒧᑦ ᐹᕙᓐᓛᓐᑯᓐᓂ ᐊᒻᒪ
ᐱᓂᐊᕐᓂᖃᕈᒪᓪᓚᑦᑖᖅᑐᑦ
ᓴᙱᒃᑎᒋᐊᕐᓗᒋᑦ ᐃᓄᐃᑦ ᓄᓇᖏᑦ
ᓄᓇᕗᓗᒃᑖᒥ. ᐅᓪᓗᕆᐊᑉ ᐊᑦᑐᐃᓂᖓ
ᐊᖏᔪᕐᔪᐊᖑᔪᖅ, ᐊᒻᒪ ᐱᖃᓯᐅᔾᔨᓪᓗᓂ
ᐱᒋᐊᖅᑕᐅᔪᒪᔪᓂᒃ ᓲᕐᓗ
ᓴᖅᑭᑎᑦᑎᖃᑎᖃᕐᓂᖅ
ᐃᒃᓯᕙᐅᑕᐅᓪᓗᓂᓗ ᐊᓐᓇᐅᒪ ᓄᓇᓕᖕᓂ
ᑐᙵᕕᖓᓂᒃ, ᐅᑭᐅᖅᑕᖅᑐᓂ ᓄᑕᖅᑲᑦ
ᐊᒻᒪ ᒪᒃᑯᒃᑐᓄᑦ ᑐᙵᕕᒃ,
ᓯᕗᓕᖅᑎᐅᓪᓗᓂ ᓴᖅᑭᑕᐅᓂᖓᓄᑦ
ᖃᐅᔨᓴᖅᑏᑦ ᑲᑐᔾᔨᖃᑎᒌᑦ, ᐊᒻᒪ
ᑲᑎᒪᔨᐅᖃᑕᐅᓯᒪᓪᓗᓂ ᐃᒧᕆᑕᔅ ᕇᑑ 

ᕼᐋᓪ ᑐᙵᕕᐊᓂ. ᑕᒪᓐᓇ ᑲᓇᑕᓗᒃᑖᒥ
ᐃᓕᓴᕆᔭᐅᔾᔪᑎ ᓇᓗᓇᐃᖅᓯᔾᔪᑕᐅᔪᖅ
ᐅᓪᓗᕆᐊᑉ ᓱᕐᕌᙱᑦᑐᒥᒃ
ᐱᓕᕆᔪᒪᓂᖃᓪᓚᕆᖕᓂᖓᓂᒃ 

ᐊᑭᓕᖅᓱᖅᑕᐅᓇᓂ ᐱᓕᕆᓂᕐᒧᑦ ᐊᒻᒪ
ᖁᕕᐊᓲᑎᖃᕐᓂᖓ ᓴᖅᑮᖃᑦᑕᕐᓂᕐᒥᒃ
ᑐᑭᑖᖅᓯᒪᑦᑎᐊᖅᑐᓂᒃ ᐊᒻᒪ
ᐊᑯᓂᐅᔪᓐᓇᖅᑐᓂᒃ ᐊᓯᔾᔨᐅᑎᓂᒃ. 

ᑐᓐᓂᖅᑯᓯᐊᑦ ᐊᒻᒪᓗ ᐃᓕᓴᕆᔭᐅᓃᑦ

ᐹᕙᓐᓛᓐᑯᑦ ᓵᓚᖃᖅᑐᑦ 2024-ᒥ ᐱᐅᓪᓚᕆᒃᑐᒥᒃ ᑐᓐᓂᖅᑯᓯᐊᒥᒃ

2024 ᑎᕇᓯ ᑲᔅᒍᕋᐃᓐ ᐃᓅᓯᓕᒫᒧᑦ ᐊᓂᒍᐃᑦᑎᐊᖅᓯᒪᓂᕐᒧᑦ ᑐᓐᓂᖅᑯᓯᐊᖅ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

ᐅᑐᐱᕆ 2024 - ᒫᔾᔨ 2025



ᐹᕙᓐᓛᓐᑯᑦ ᖁᕕᐊᓱᓚᐅᖅᑐᑦ
ᑲᑎᒪᖃᑎᖃᓚᐅᕐᓂᖏᓐᓄᑦ ᒪᐃᔭᓂᒃ
ᕼᐋᒪᓚᒃᑯᓐᓂᓗ ᑭᒡᒐᖅᑐᐃᔨᓂᒃ
ᐃᒃᐱᐊᕐᔪᖕᒥᑦ, ᑲᖏᖅᑐᒑᐱᒃ, ᐃᒡᓗᓕᒃ,
ᑭᙵᐃᑦ, ᑭᒻᒥᕈᑦ, ᒥᑦᑎᒪᑕᓕᒃ,
ᓴᓂᕋᔭᖕᒥᓗ ᓄᕕᐱᕆᒥ
ᐅᖃᖃᑎᒌᒍᑎᖃᖅᖢᑎᒃ ᐹᕙᓐᓛᓐᑯᑦ
ᓄᓘᔮᖕᓂ ᐱᓕᕆᐊᖓᓂᒃ.

ᐊᖏᔪᖅᑳᑉ ᑐᒡᓕᐊ ᓄᓇᓕᖕᓂ ᐊᒻᒪ
ᖃᓄᖅᑑᕈᑕᐅᓯᒪᔪᓄᑦ
ᐱᕙᓪᓕᐊᑎᑦᑎᓂᕐᒧᑦ, ᐅᓪᓗᕆᐊᖅ
ᕼᐋᓐᓴᓐ, ᐅᖃᐅᔾᔨᒋᐊᖅᑎᒻᒪᕆᒃ ᐹ
ᖁᐊᓴ, ᐅᓂᒃᑳᕌᕐᔪᒃᐸᒃᖢᑎᒃ ᒪᐃᔭᓄᑦ
ᐃᒃᐱᑭᑦᑐᕐᔪᐊᓕᕆᓂᐅᑉ ᒥᒃᓵᓄᑦ
ᐱᓕᕆᐊᒥ. 

ᑲᑎᒪᑎᓪᓗᒋᑦ, ᐹᕙᓐᓛᓐᑯᑦ

ᐱᓂᐊᕐᓂᖃᕈᒪᓪᓚᑦᑖᖅᓯᒪᔪᑦ
ᓄᓇᓕᖕᓃᓪᓗᑎᒃ
ᐅᖃᖃᑎᒌᖕᓂᒃᑲᓐᓂᐅᔭᕐᓂᒃ
ᐱᕙᓪᓕᐊᑎᑕᐅᓂᖏᓐᓄᑦ ᐊᕙᑎᒥᒃ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
ᐱᓕᕆᐊᓂᒃ, ᐊᒻᒪᓗᑦᑕᐅᖅ
ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᖃᓂᒋᔮᓂ
ᐃᒃᐱᑭᑦᑐᕐᔪᐊᓄᑦ ᐊᖏᒡᓕᒋᐊᕈᒪᓂᕐᒧᑦ
ᐱᓕᕆᐊᒧᑦ.
ᐱᓕᕆᓂᖃᕈᒪᓪᓚᑦᑖᓕᕐᒥᔪᑦ
ᑐᓴᖃᑎᒌᒍᑎᒋᓗᒋᑦ ᐊᑕᖏᕐᓗᒋᑦ
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ
ᖃᐅᔨᓴᕐᓃᑦ ᐊᒻᒪ ᐃᓕᓐᓂᐊᖅᓯᓐᓈᖅᖢᑎᒃ
ᑲᑎᒪᓂᕐᒧᑦ ᑐᓴᐅᒪᔾᔪᑏᑦ ᑲᑎᑕᐅᓯᒪᔪᑦ
ᐊᒥᓱᓂ ᑲᑎᒪᓂᖃᖃᑦᑕᖅᑎᓪᓗᒋᑦ
ᐱᕙᓪᓕᐊᑎᑕᐅᖁᓪᓗᒍ
ᐃᒃᐱᑭᑦᑐᕐᔪᐊᓄᑦ ᑐᒃᓯᕋᐅᑦ. ᒪᐃᔭᓕᒫᑦ
ᖁᔭᓕᔭᕗᑦ

ᑲᑎᒪᖃᑎᖃᕈᓐᓇᓚᐅᕐᓂᖏᓐᓄᑦ
ᐅᕙᑦᑎᓐᓂᒃ ᐊᒻᒪ ᖃᐅᔨᒃᑲᓐᓂᖅᖢᑎᒃ
ᐸᕐᓇᐅᑎᑦᑕ ᒥᒃᓵᓄᑦ
ᐃᒃᐱᑭᑦᑐᕐᔪᐊᓕᕆᓂᕐᒧᑦ. ᖁᔭᓕᔪᒍᑦ
ᐱᕕᖃᕈᓐᓇᓚᐅᕋᑦᑕ ᑭᐅᔪᓐᓇᖅᖢᑕ
ᐊᐱᖅᑯᑎᓂᒃ, ᑐᓴᖅᑎᑕᐅᓪᓗᑕ
ᐅᖃᐅᓯᒃᓴᖏᓐᓂᒃ ᐊᒻᒪ
ᑐᓴᖃᑎᒌᒍᑎᖃᖅᖢᑕ ᑐᓴᐅᒪᔾᔪᑎᓂᒃ.
ᓂᕆᐅᒃᑐᒍᑦ ᐊᒥᓱᒃᑲᓐᓂᕐᓂᒃ
ᐅᖃᖃᑎᒌᖕᓂᕐᓂᒃ ᑕᒪᑐᖓ
ᐱᐅᓪᓚᕆᒃᑐᒧᑦ ᐱᒻᒪᕆᐅᔪᒧᑦ
ᐱᓕᕆᐊᒧᑦ. 

ᓄᕕᐱᕆᒥ, ᐊᖓᔪᖅᑲᐅᑕᐅᓂᖅᓴᑦ
ᐃᖅᑲᓇᐃᔭᖅᑏᑦ ᐃᓚᒋᔭᐅᔪᑦ
ᐹᕙᓐᓛᓐᑯᓐᓂ ᐃᓚᐅᓚᐅᖅᑐᑦ
ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ
ᑲᑎᒪᔨᖏᑦ ᑲᑎᒪᓂᖃᖅᑎᓪᓗᒋᑦ ᐃᖃᓗᖕᓂ
ᑐᓴᒐᒃᓴᖃᕈᒪᓪᓗᑎᒃ ᓄᓘᔮᖕᓂ
ᐅᔭᕋᖕᓂᐊᕐᕕᖕᒧᑦ ᐊᒻᒪ ᒫᓐᓇ
ᐱᓕᕆᐊᑦᑎᓐᓄᑦ. 

ᐹ ᖁᐊᓴ ᐊᒻᒪ ᓘ ᑲᐃᒧᒪᓐᔅ
ᑐᓴᖃᑎᒌᒍᑎᖃᓚᐅᖅᑐᑦ
ᓇᓗᓇᐃᔭᐅᑎᖏᓐᓂᒃ ᑲᒻᐸᓂᐅᑉ
ᐸᕐᓇᐅᑎᖏᑕ ᒥᒃᓵᓄᑦ ᓴᓇᔪᒪᓂᕐᒧᑦ
ᑐᓚᒃᑕᕐᕕᖕᒥ ᐃᒃᐱᑭᑦᑐᕐᔪᐊᓂ,
ᐊᒃᑐᐊᓂᖃᓕᖅᑎᓪᓗᒍ ᐅᔭᕋᖕᓂᐊᕐᕕᒃ
ᓂᒋᐊᒍᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑖᒍᑦ.
ᐹᕙᓐᓛᓐᑯᑦ ᑐᓴᖅᑎᑦᑎᓚᐅᖅᑐᑦ
ᐱᔪᓐᓇᐅᑎᓕᕆᓂᕐᒧᑦ,
ᐱᕙᓪᓕᐊᖏᓐᓇᖅᑐᓂᒃ ᐊᕙᑎᒥᒃ
ᖃᐅᔨᓴᕐᓂᕐᓂᒃ ᐊᒻᒪ ᐅᓂᒃᑳᓕᐅᕐᓂᕐᓂᒃ,
ᐊᒻᒪᓗᑦᑕᐅᖅ ᒫᓐᓇᕋᑖᖅ ᓄᓇᓕᖕᓂ
ᑲᑎᒪᖃᑎᖃᖃᑦᑕᕐᓂᕐᒧᑦ ᐱᖃᓯᐅᑎᓪᓗᒍ
ᐃᓐᓇᐃᑦ ᑕᑯᔭᖅᑐᖅᑎᑕᐅᓂᖓ 

ᐃᒃᐱᑭᑦᑐᕐᔪᐊᓄᑦ ᐋᒡᒌᓯᒥ. ᐅᓂᒃᑳᖅ
ᐅᖃᐅᓯᖃᓚᐅᕐᒥᔪᖅ ᐹᕙᓐᓛᓐᑯᑦ
ᐱᓕᕆᕐᔪᐊᖅᓯᒪᔭᖏᓐᓂᒃ ᐊᕙᑎᒥᒃ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
ᐱᓕᕆᐊᓂᒃ ᒫᓐᓇ ᐊᐅᓚᓂᐅᔪᒧᑦ,
ᐊᐅᓚᓂᖃᖅᓯᒪᐃᓐᓇᖅᖢᑎᒡᓗ 12-ᓄᑦ
ᐊᕐᕌᒍᓄᑦ ᑭᖑᓕᕇᑦᑎᐊᖑᓪᓗᑎᒃ ᐊᒻᒪ
ᖃᐅᔨᓴᖅᐸᓪᓕᐊᖏᓐᓇᕐᓃᑦ ᓄᓇᒥᒃ,
ᑕᕆᐅᒥ, ᐃᒪᑦᑎᐊᕙᖕᒥ,
ᐊᓂᖅᓵᖅᐸᒃᑕᑦᑎᓐᓂ ᐊᒻᒪ ᐃᓅᓰᑦ-

ᒪᑭᒪᔾᔪᑏᑦ ᐊᕙᑎᖏᓐᓂ. ᐹᕙᓐᓛᓐᑯᓐᓂ,
ᐱᓕᕆᔪᒪᓂᖃᑦᑎᐊᖅᑐᒍᑦ
ᑲᔪᓰᓐᓇᕈᓐᓇᖅᑐᒃᑯᑦ
ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᐊᕙᑎᒥᒃ
ᑲᒪᑦᑎᐊᕐᓂᕐᒥᒃ.
ᐱᓕᕆᔪᒪᓂᖃᓪᓚᑦᑖᖅᑐᒍᑦ
ᐊᔾᔨᒌᒃᑎᑦᑎᓂᕐᒥᒃ ᐊᒻᒪ
ᑲᑐᔾᔨᖃᑎᒋᓗᑎᒍᑦ ᐃᓄᐃᑦ
ᐱᓕᕆᖃᑎᕗᑦ ᐊᒻᒪ ᓄᓇᓕᖕᓂ
ᐱᖃᖃᑕᐅᔪᑦ.   

ᑲᑎᒪᖃᑎᖃᕐᓂᖅ ᓄᓇᓕᖕᓂᑦ ᒪᐃᔭᓂᒃ ᐊᒻᒪᓗ ᕼᐋᒪᓚᐅᔪᓂᒃ

ᐱᖃᖃᑕᐅᔪᑦ ᑲᑎᒪᖃᑎᒋᑎᓪᓗᑎᒍᑦ

ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᑲᑎᒪᓂᖓᑦ

ᐹᕙᓐᓛᓐᑯᑦ ᑐᙵᓱᒃᑎᑦᑎᓚᐅᖅᑐᑦ
ᐃᓚᒋᔭᐅᔪᓂᒃ
ᐊᖑᓇᓱᒃᑐᓕᕆᔨᒃᑯᓐᓄᑦ, 7-ᓂ
ᕿᑭᖅᑖᓗᖕᒥ ᓄᓇᓕᖕᓂᑦ
ᖃᓂᓛᖑᔪᓂᒃ ᓄᓘᔮᖕᓄ ᐱᓕᕆᐊᒧᑦ,
ᓄᑖᒧᑦ ᐃᖃᓗᖕᓂ ᑎᑎᕋᕐᕕᑦᑎᓐᓄᑦ
ᓄᕕᐱᕆᒥ. ᑲᑎᒪᓂᖅ
ᐱᖃᓯᐅᔾᔨᓯᒪᓚᐅᖅᑐᑦ
ᐅᓂᒃᑳᕐᕕᐅᓪᓗᑎᒃ ᐹᕙᓐᓛᓐᑯᑦ
ᐃᒃᐱᑭᑦᑐᕐᔪᐊᓕᕆᓂᖏᓐᓂᒃ. 

ᐊᖑᓇᓱᒃᑐᓕᕆᔨᒃᑯᑦ ᐃᒃᐱᐊᕐᔪᖕᒥ,
ᑲᖏᖅᑐᒑᐱᖕᒥ, ᑭᙵᓂ, ᑭᒻᒥᕈᒻᒥ,
ᒥᑦᑎᒪᑕᓕᖕᒥ, ᐊᒻᒪ ᓴᓂᕋᔭᖕᒥ
ᑐᙵᓱᒃᑎᑕᐅᓚᐳᖅᑐᑦ
ᐱᓕᕆᖃᑎᒌᓂ ᐹᕙᓐᓛᓐᑯᓐᓂ
ᐊᖓᔪᖅᑲᐅᑕᐅᓂᖅᓴᓂ ᓯᕗᓕᖅᑎᓂ
ᐃᓚᐅᓪᓗᑎᒃ ᐹ ᖁᐊᓴ, ᐅᓪᓗᕆᐊᖅ
ᕼᐋᓐᓴᓐ, ᐊᒻᒪ ᒪᐃᒐᓐ ᓗᐊᑦ-
ᕼᐅᐊᐃᔪᓪ. ᑐᓴᖃᑎᒌᒍᑎᖃᓚᐅᖅᑐᑦ
ᐸᕐᓇᐅᑎᑦᑕ ᓇᓗᓇᐃᔭᐅᑎᖏᓐᓂᒃ
ᓴᓇᓂᕐᒧᑦ ᑐᓚᒃᑕᕐᕕᖕᒥᒃ
ᐃᒃᐱᑭᑦᑐᕐᔪᐊᓂ ᐊᒻᒪ 

ᐊᒃᑐᐊᓂᖃᓕᖅᑎᑦᑎᓂᐊᖅᑐᑦ
ᐅᔭᕋᖕᓂᐊᕐᕕᖕᒧᑦ ᓂᒋᐊᒍᑦ
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᖓᒍᑦ.
ᐃᒡᓗᓕᖕᒥ ᐊᖑᓇᓱᒃᑐᓕᕆᔨᒃᑯᑦ
ᐃᒃᓯᕙᐅᑕᖓᑦ ᔫᑕ ᓴᖅᐱᓇᒃ
ᐅᒡᒍᐊᓚᐅᖅᑐᖅ
ᐃᓚᐅᔪᓐᓇᓚᐅᙱᓐᓂᕐᒥᓂᒃ.  

ᑲᑎᒪᑎᓪᓗᒋᑦ, ᐹᕙᓐᓛᓐᑯᑦ
ᑭᐅᖃᑦᑕᓚᐅᖅᑐᑦ ᐊᐱᖅᑯᑎᓂᒃ ᐊᒻᒪ
ᑲᑎᖢᓂᔾᔪᒃ ᐅᖃᐅᓯᒃᓴᐅᓯᒪᔪᑦ.
ᐱᓕᕆᔪᒪᓂᖃᓪᓚᑦᑖᖅᑐᒍᑦ
ᐊᔾᔨᒌᒃᑎᑦᑎᓂᕐᒥᒃ ᐊᒻᒪ ᑲᑐᔾᔨᖃᑎᒋᓗᒋᑦ
ᐃᓄᐃᑦ ᐱᓕᕆᖃᑎᕗᑦ ᐊᒻᒪ ᓄᓇᓕᖕᓂ
ᐱᖃᖃᑕᐅᔪᑦ. 

ᐹᕙᓐᓛᓐᑯᑦ ᓯᕗᓕᖅᑎᖏᑦ ᐅᓪᓗᕆᐊᖅ
ᕼᐋᓐᓴᓐ ᐊᒻᒪ ᑖᒻ ᐹᑕᓐ
ᑲᑎᖃᑎᖃᓚᐅᖅᑐᑦ ᐲᔾᔭᐃ ᐊᕿᐊᕈᕐᒥᒃ,
ᓯᕗᓕᖅᑎ ᓄᓇᕗᒻᒧᑦ, ᐊᒻᒪ ᐊᓯᖏᓐᓂᒃ
25-ᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ
ᐊᕕᒃᑐᖅᓯᒪᔪᓂ ᓇᖕᒥᓂᖃᖅᑎᐅᔪᑦ
ᓯᕗᓕᖅᑎᖏᓐᓂᒃ
ᐅᖃᖃᑎᒌᒍᑎᖃᕆᐊᖅᑐᖅᖢᑎᒃ
ᐊᒥᐊᓕᒃᑲᓄᙵᐅᕙᒃᑐᑦ
ᐊᑭᓕᒃᑲᓐᓂᕆᐊᖃᖅᐸᒃᑐᓂᒃ ᑲᓇᑕᒥ
ᐊᒻᒪ ᐊᒃᑐᐃᓂᕆᑐᐃᓐᓇᕆᐊᖃᖅᑕᖏᑦ
ᑕᒪᐃᓐᓂᒃ ᓄᓇᓕᖕᓂ ᓇᖕᒥᓂᖃᖅᑎᓄᑦ
ᐊᒻᒪ ᑲᓇᑕᐅᑉ ᐅᑭᐅᖅᑕᖅᑐᐊᓂ
ᐊᕕᒃᑐᖅᓯᒪᔪᓂ ᐊᑕᖏᖅᓯᒪᓗᒋᑦ. 

ᐅᖃᖃᑎᒌᖕᓃᑦ ᐊᑐᖅᑕᐅᓚᐅᖅᑐᑦ
ᕖᕝᕗᐊᕆᒥ ᐊᒻᒪ ᑐᑦᑕᕐᕕᖃᖅᖢᑎᒃ
ᐱᓕᕆᕝᕕᓪᓗᐊᑕᕐᓂᒃ ᓲᕐᓗ
ᐅᔭᕋᖕᓂᐊᕐᓂᖅ, ᓂᐅᕕᕐᕖᑦ ᐊᒻᒪ
ᓱᓇᒃᑯᑖᖃᖅᑎᑦᑎᔩᑦ, ᐃᖃᓗᓕᕆᓂᖅ
ᑕᕆᐅᒥ ᓴᓇᕝᕕᐅᔪᑦ, ᒪᑭᒪᔾᔪᑏᑦ
ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪ 

ᑮᓇᐅᔭᖃᖅᑎᑦᑎᓂᖅ ᓄᓇᕗᒻᒥ.
ᑐᕌᒐᓪᓗᐊᑕᐅᓯᒪᔪᖅ ᐱᓗᐊᖁᓇᒋᑦ
ᐊᑭᓕᖅᑕᐅᒃᑲᓐᓂᕆᐊᓕᖕᓄᑦ ᐊᒃᑐᐃᓃᑦ
ᓄᓇᕘᑉ ᐃᓄᖁᑎᖏᓐᓂ ᐊᒻᒪ ᓄᓇᓕᖕᓂ
ᓇᖕᒥᓂᖃᖅᑎᐅᔪᓄᑦ. ᐃᓚᐅᔪᑦ
ᕿᒥᕐᕈᓚᐅᖅᑐᑦ ᖃᓄᑑᕈᑎᓂᒃ
ᑲᑐᔾᔨᖃᑎᒌᖕᓂᕐᒧᑦ, ᐱᕙᓪᓕᐊᑎᑦᑎᓂᕐᒥᒃ
ᖃᓄᖅᑑᕈᑕᐅᓯᒪᔪᓄᑦ ᑭᐅᔾᔪᑎᓂᒃ, ᐊᒻᒪ
ᓇᓗᓇᐃᔭᐃᓗᑎᒃ
ᐱᑕᖃᕆᐊᖃᓪᓚᑦᑖᖅᑐᓂᒃ ᓄᓇᓕᖕᓂ
ᐃᑲᔪᖅᑐᖅᑕᐅᔾᔪᑎᓂᒃ ᑕᒪᒃᑯᐊ 

ᐊᑭᓖᒃᑲᓐᓂᕆᐊᖃᕐᓃᑦ ᐊᑐᓕᖅᐸᑕ.
ᐹᕙᓐᓛᓐᑯᑦ ᖁᔭᓕᔪᑦ ᓯᕗᓕᖅᑎᒥᒃ
ᐋᖅᑭᒃᓱᐃᓚᐅᖕᓂᖓᓄᑦ
ᐅᖃᕐᕕᖃᖅᖢᑎᒃ ᑲᑎᒪᓂᖕᒥᒃ.
ᖁᕕᐊᓱᓚᐅᖅᑐᒍᑦ
ᐃᓚᐅᔪᓐᓇᓚᐅᕋᑦᑕ ᑖᒃᑯᓇᓂ
ᐱᒻᒪᕆᐅᔪᓂ ᐅᖃᖃᑎᒌᖕᓂᐅᔪᓂ ᐊᒻᒪ
ᓂᕆᐅᒃᑐᖑᑦ ᓯᕗᓂᒃᓴᒥ
ᐅᖃᖃᑎᒌᖏᓐᓇᕐᓂᕐᓂᒃ ᑖᒃᑯᓄᖓ
ᐱᒻᒪᕆᐅᔪᓄᑦ ᐱᓇᐅᓗᑕᐅᔪᓄᑦ.

ᐊᖑᓇᓱᒃᑐᓕᕆᔨᒃᑯᑦ ᑕᑯᔭᖅᑐᖅᑐᑦ ᐃᖃᓗᖕᓂ ᑎᑎᕋᕐᕕᑦᑎᓐᓂᒃ

ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᕕᒃᑐᖅᓯᒪᔪᓂ ᓇᖕᒥᓂᖃᖅᑎᐅᔪᑦ ᓯᕗᓕᖅᑎᖏᓐᓂᒃᑦ ᑲᑎᒪᖃᑎᖃᕐᓂᖅ

ᑕᕆᐅᑉ ᐊᕙᑎᖓᓐᓄᑦ ᐱᓕᕆᖃᑎᒌᑦ
ᑲᑎᒪᓚᐅᖅᑐᑦ ᔮᓐᓄᐊᕆᒥ
ᐅᖃᖃᑎᒌᒍᑎᖃᕆᐊᖅᑐᖅᖢᑎᒃ ᓄᓘᔮᖕᓂ
ᐱᓕᕆᐊᒥᒃ. ᐃᓚᐅᔪᑦ
ᐃᓚᐅᕝᕕᐅᓚᐅᖅᑐᑦ ᑭᒡᒐᖅᑐᐃᔨᓂᑦ
ᐊᖑᓇᓱᒃᑐᓕᕆᔨᒃᑯᓐᓂᑦ, ᕿᑭᖅᑕᓂ
ᐃᓄᐃᑦ ᑲᑐᔾᔨᖃᑎᒌᓂᑦ, ᒐᕙᒪᖏᓐᓂ
ᓄᓇᕘᑉ, ᒐᕙᒪᖏᓐᓂ ᑲᓇᑕᐅᑉ, ᒪᑭᕕᒃ,
ᓄᓇᕐᔪᐊᒥ ᓂᕐᔪᑎᓕᕆᔪᑦ
ᑮᓇᐅᔭᖃᖅᑎᑕᐅᓂᖏᑦ ᐊᒻᒪ ᐃᒫᓗᒃ
ᑐᓄᕕᐊᒃᑯᓐᓂᑦ.

ᑲᑎᒪᑎᓪᓗᒋᑦ, ᑲᑎᒪᖃᑕᐅᔪᑦ
ᐅᖃᐅᓯᖃᖃᑕᐅᓚᐅᖅᑐᑦ ᐱᓕᕆᓂᕐᓂᒃ
ᐹᕙᓐᓛᓐᑯᑦ ᐱᔭᕇᓚᐅᖅᑕᖏᓐᓂᒃ 

2024-ᒥ ᓯᓚᒥ ᐱᓕᕆᓐᓇᐅᑎᓪᓗᒍ,
ᐱᖃᓯᐅᑎᓪᓗᒋᑦ ᓇᐃᓈᖅᓯᒪᔪᑦ
ᐅᒥᐊᕐᔪᐊᖃᕐᓇᒧᑦ. ᐃᓚᐅᔪᑦ
ᐱᕕᖃᓚᐅᕐᒥᔪᑦ ᐊᐱᖅᓱᕈᓐᓇᖅᖢᑎᒃ
ᐊᒻᒪ ᐅᖃᐅᓯᒃᓴᖃᕈᓐᓇᖅᖢᑎᒃ ᓄᓘᔮᖕᓂ
ᐱᓕᕆᐊᒧᑦ. ᑐᓴᓚᐅᕐᒥᔪᑦᑕᐅᖅ
ᐅᓂᒃᑳᒃᕕᐅᓪᓗᑎᒃ
ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒥ
ᐃᒃᑕᖅᑯᑕᐅᕙᒃᑑᑦ ᐃᒪᐅᑉ
ᖃᐅᔨᓴᒐᒃᓴᓕᐊᓄᑦ ᐱᓕᕆᐊᖏᓐᓂᒃ
ᐱᓕᕆᓚᐅᖅᑕᖏᓐᓂ ᕿᙳᐊᓂ
ᑐᓚᒃᑕᕐᕕᖕᒥ.

ᐹᕙᓐᓛᓐᑯᓐᓂ, ᐅᐱᒍᓱᒃᑐᒍᑦ
ᐋᖅᑭᒡᕕᖃᐃᓐᓇᖅᑐᒥᒃ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒻᒪ
ᐸᓚᐅᒪᑎᑦᑎᓇᓲᑎᓄᑦ ᐱᓕᕆᐊᑦᑎᓐᓂᒃ,
ᐱᕙᓪᓕᐊᑎᑕᐅᓯᒪᔪᑦ
ᑐᓴᖃᕐᕕᐅᓪᓚᑦᑖᖅᐸᒃᖢᑎᒃ ᐃᓄᐃᑦ.
ᐱᓕᕆᔪᒪᓂᖃᓪᓚᑦᑖᖅᑐᒍᑦ
ᑲᒪᑦᑎᐊᕐᓂᒃᑯᑦ ᐊᒻᒪ ᑲᔪᓰᓐᓇᕈᓐᓇᖅᑐᒃᑯᑦ
ᐱᕙᓪᓕᐊᑎᑦᑎᓂᕐᒥᒃ, ᐊᕙᑎᒥᒃ
ᑲᒪᑦᑎᐊᕐᓂᕐᒥᒃ, ᐊᒻᒪ ᐊᔾᔨᒌᒃᑎᑦᑎᓂᕐᒥᒃ
ᐱᓕᕆᓂᓗᒃᑖᑦᑎᓐᓂ. 

ᑕᕆᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ

ᐹᕙᓐᓛᒥᓐᑯᑦ
ᐊᓕᐊᓇᐃᒍᓱᑦᑎᐊᓚᐅᖅᑐᑦ
ᐱᕕᖃᖅᑎᑕᐅᓚᐅᕐᓂᖏᓐᓄᑦ
ᑲᑎᒪᖃᑎᖃᕐᓂᕐᒧᑦ ᓄᓇᐅᑉ
ᐊᕙᑎᖓᓄᑦ ᐱᓕᕆᖃᑎᒌᓂᒃ
ᓄᕕᐱᕆᒥ ᐊᒻᒪ ᔮᓐᓄᐊᕆᒥ
ᑲᑐᔾᔨᖃᑎᖃᕐᖢᑎᒃ ᐅᖃᖃᑎᒌᖕᓂᕐᓂᒃ
ᑐᒃᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
ᒥᒃᓵᓄᑦ ᐊᒻᒪ ᐳᔪᕋᕐᒥᒃ ᐊᐅᓚᑦᑎᓃᑦ
ᖃᓂᒋᔭᖓᓂ ᓄᓘᔮᒃ ᐅᔭᕋᖕᓂᐊᕐᕕᖕᒥ.

ᖁᔭᓕᔪᒪᔭᕗᑦ ᐃᓚᐅᓚᐅᖅᑐᓗᒃᑖᑦ,
ᐱᖃᓯᐅᑎᓪᓗᒋᑦ ᐃᓚᒋᔭᐅᔪᑦ
ᐊᖑᓇᓱᒃᑐᓕᕆᔨᒃᑯᓐᓂ ᐃᒃᐱᐊᕐᔪᖕᒥ,
ᑲᖏᖅᑐᒑᐱᒃ, ᓴᓂᕋᔭᒃ,
ᒥᑦᑎᒪᑕᓕᖕᒥᓗ. ᑲᑎᒪᓃᑦ
ᑲᒪᒋᔭᖃᓚᐅᖅᑐᑦ ᐅᒃᑯᐃᖓᓪᓗᑎᒃ
ᐅᖃᖃᑎᒌᑦᑎᐊᕐᓂᓪᓚᕆᖕᓂᓪᓗ ᐊᒻᒪ
ᐱᕕᖃᖅᑎᑦᑎᓪᓗᑎᒃ ᐃᓚᐅᔪᓂᒃ
ᑐᓴᖃᑎᒌᒍᑎᖃᕐᓗᑎᒃ ᐱᒻᒪᕆᐅᔪᓂᒃ
ᐃᓱᒪᒋᔭᖏᓐᓂᒃ ᐅᖃᐅᓯᒃᓴᖏᓐᓂᓪᓗ.

ᐹᕙᓐᓛᑯᑦ ᐱᓕᕆᔪᒪᓂᖃᓪᓚᕆᒃᑐᑦ
ᑲᒪᑦᑎᐊᕐᓗᑎᒃ ᐊᒻᒪ
ᑲᔪᓰᓐᓇᕈᓐᓇᖅᑐᒃᑯᑦ

ᐱᕙᓪᓕᐊᑎᑦᑎᓂᕐᒥᒃ, ᐊᕙᑎᒥᒃ
ᑲᒪᑦᑎᐊᕐᓂᕐᒥᒃ, ᐊᔾᔨᒌᒃᑎᑦᑎᓂᕐᒥᓪᓗ
ᐱᓕᕆᓂᓗᒃᑖᑦᑎᓐᓂ.
ᐱᓕᕆᔪᒪᓂᖃᑦᑎᐊᖅᑐᒍᑦ ᓄᓇᓕᖕᓄᑦ
ᑐᓴᕋᓱᐊᕐᓂᕐᒥᒃ, ᐃᓄᐃᑦ 

 
ᑭᒡᒐᖅᑐᖅᑕᐅᓗᑎᒃ, ᐊᒻᒪᓗᑦᑕᐅᖅ
ᐃᒃᐱᒍᓱᖕᓂᕐᒥᒃ, ᓴᐳᔨᓯᒪᓂᕐᒥᒃ ᐊᒻᒪ
ᔭᒐᐃᑦᑕᐃᓕᒪᓂᕐᒥᒃ ᓄᓇᕗᒻᒥ
ᐊᔾᔨᐅᙱᑦᑐᒥᒃ ᐱᖅᑯᓯᕐᒥᒃ
ᐱᐅᓯᐅᕙᓚᐅᖅᑐᓂᓪᓗ. 

ᑕᕆᐅᕐᒥ ᐊᕙᑎᒥᓪᓗ ᖃᐅᔨᓴᖅᐸᓪᓕᐊᖏᓐᓇᕐᓃᑦ

ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ

ᐊᕐᕌᒍᑦ ᖁᓖᑦ ᐊᓂᒍᖅᑎᓪᓗᒋᑦ
ᑲᒪᑦᑎᐊᕐᓂᒃᑯᑦ ᐃᒥᕐᒥᒃ
ᐊᑐᖅᓯᒪᓕᖅᑎᓪᓗᒋᑦ ᓄᓘᔮᖕᓂ
ᐅᔭᕋᖕᓂᐊᕐᕕᐊᓂ, ᐹᕙᓐᓛᓐᑯᑦ
ᖁᕕᐊᓱᒃᑐᑦ ᓴᖅᑮᔭᕆᐊᒃᓴᖅ
ᓄᑖᙳᕆᐊᖅᑕᐅᓯᒪᔪᒥᒃ ᐱᓇᔫᑎᒥᒃ
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᐱᔭᕆᐊᑐᔪᑎᒍᑦ ᑲᑎᒪᓂᖅ,
ᓈᓚᖕᓂᖃᖅᑳᖅᑎᓐᓇᒋᑦ, ᐃᓄᓕᒫᓂᒃ
ᓈᓚᖕᓂᖃᖅᑎᑦᑎᑎᓪᓗᒋᑦ ᐊᒻᒪ ᓄᓇᓖᑦ
ᐊᐱᖅᓱᕈᓐᓇᓚᐅᖅᑎᓪᓗᒋᑦ
ᖃᓄᐃᑦᑑᓂᖓ ᐃ ᐃᒥᕐᒧᑦ ᓚᐃᓴᓐᓯ
ᓴᖅᑭᑕᐅᓚᐅᖅᑐᖅ ᑎᓯᐱᕆᒥ ᐊᒻᒪ ᒫᔾᔨᒥ 

ᒥᑦᑎᒪᑕᓕᖕᒥ ᐃᖃᓗᖕᓂᓗ.
ᐃᓚᒋᔭᐅᓚᐅᖅᑐᑦ ᑲᑎᒪᓂᕐᒥ
ᐃᓚᒋᔭᐅᔪᓂᖔᖅᑐᑦ ᓄᓇᕗᒻᒥ ᐃᒪᓕᕆᔨᒃᑯᑦ
ᑲᑎᒪᔨᖏᓐᓂ, ᕿᑭᖅᑕᓂ ᐃᓄᐃᑦ
ᑲᑐᔾᔨᖃᑎᒌᖏᓐᓂ, ᐊᖑᓇᓱᒃᑐᓕᕆᔨᒃᑯᓐᓂ,
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ
ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒦᒃᑯᑦ,
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ,
ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ
ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓪᓗ.
ᐃᓚᐅᓚᐅᕐᒥᔪᑦ ᓄᓇᓕᖕᓂᖔᖅᑐᑦ
ᐃᓚᒋᔭᐅᔪᑦ, ᕼᐋᒪᓚᒃᑯᓐᓂ ᑭᒡᒐᖅᑐᐃᔪᑦ
ᐃᒃᐱᐊᕐᔪᖕᒥᑦ, ᑲᖏᖅᑐᒑᐱᒃ, ᐃᒡᓗᓕᒃ,
ᒥᑦᑎᒪᑕᓕᒃ 

ᓴᓂᕋᔭᖕᒥᓪᓗ. ᐹᕙᓐᓛᓐᑯᑦ
ᐊᖓᔪᖅᑲᐅᑕᐅᓂᖅᓴᑦ
ᐃᖅᑲᓇᐃᔭᖅᑎᖏᑦ ᐹ ᖁᐊᓴ, ᔫᓯᐱ
ᑎᒍᓪᓚᒐᖅ, ᐊᒻᒪᓗ ᓘ ᑲᐃᒧᒪᓐᔅ
ᐅᓂᒃᑳᓚᐅᖅᑐᑦ ᐱᓇᔫᑎᑦᑕ ᒥᒃᓵᓄᑦ
ᐊᒻᒪ ᐊᑐᐃᓐᓇᐅᓪᓗᑎᒃ ᑭᐅᔪᓐᓇᖅᖢᑎᒃ
ᐊᐱᖅᑯᑎᓂᒃ.

ᖁᔭᓕᑦᑎᐊᖅᑐᖑᑦ ᓄᓇᕗᒻᒥ
ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ
ᐋᖅᑭᒃᓱᐃᓚᐅᕐᓂᖏᓐᓄᑦ ᑖᔅᓱᒥᖓ
ᑲᑎᒪᓂᕐᒥᒃ ᐊᒻᒪ  ᑕᐃᒃᑯᓄᖓ
ᐃᓚᐅᓚᐅᖅᑐᓄᑦ ᑖᔅᓱᒧᖓ
ᓄᑖᙳᕆᐊᕆᓂᕐᒧᑦ ᐱᕙᓪᓕᐊᓂᐅᔪᒧᑦ. 

ᓄᓘᔮᖕᓂ ᐃᒪᓕᕆᔩᑦ ᑲᑎᒪᔨᖏᓐᓂᑦ ᓚᐃᓴᓐᓯᓄᑦ ᓄᑖᙳᕆᐊᕈᑏᑦ

ᐊᖓᔪᖅᑲᐅᑎᖃᕐᕕᐅᑉ ᑎᑎᕋᕐᕕᐊ

360 ᐆᒃᕕᐅ ᑉᓚᐃᔅ ᐊᖅᑯᑦ, ᑎᑎᕋᕐᕕᒃ 300,
ᐆᒃᕕᐅ, ᐊᓐᑎᐅᕆᐆ L6H 6K8
ᐅᖃᓚᐅᑦ: 1-416-364-8820

ᐱᑕ ᐊᒃᒪᓐ 
ᐊᖓᔪᖅᑳᖅ ᐱᖃᖅᑎᐅᖃᑕᐅᔪᓂᒃ ᐊᒻᒪᓗ
ᑐᓴᐅᒪᔪᓕᕆᓂᕐᒧᑦ
Peter.Akman@Baffinland.com 
1-289-834-0744

ᐃᖅᑲᓇᐃᔮᑦ ᐊᒻᒪᓗ ᐱᓕᒻᒪᒃᓴᓂᖅ 
Recruitment@Baffinland.com 

ᐊᐅᓚᓃᑦ ᐊᒻᒪᓗ ᐃᒃᐱᑭᑦᑐᕐᔪᐊᓕᕆᓂᖅ
Communityquestions@Baffinland.com   

ᑳᓐᑐᓛᒃᓯᓂᕐᒧᑦ ᐊᑐᐃᓐᓇᐅᔪᑦ
Procurement@Baffinland.com 

ᐅᑭᐅᖅᑕᖅᑐᒥᒃ ᐊᖓᔪᖅᑳᖃᕐᕕᒃ 

611 ᑯᐃᓐ ᐃᓕᓴᐱ ᐊᖅᑯᑖ, ᑎᑎᕋᕐᕕᒃ 101
ᐃᖃᓗᐃᑦ, ᓄᓇᕗᑦ X0A 3H0

ᐃᖃᓗᐃᑦ
ᔫᓯᐱ ᑎᒍᓚᒐᖅ
ᐅᑭᐅᖅᑕᖅᑐᒥᒃ ᐊᖓᔪᖅᑳᖃᕐᕕᒃ
Joseph.Tigullaraq@Baffinland.com 
1-867-975-2502
1-867-222-6622

ᐹᕙᓐᓛᓐᑯᑦ ᓄᓇᓕᖕᓂ ᑐᓴᐅᒪᑎᑦᑎᔩᑦ
(BCLOs)

ᐃᒃᐱᐊᖅᔪᒃ 
ᐃᖕᒐ ᒪᒃᐸ
BCLO.ArcticBay@Baffinland.com 
1-867-222-8929

ᑲᖏᖅᑐᒑᐱᒃ
ᔪᐊᔾᔨ ᐃᖃᓗᒃᔪᐊᖅ 
BCLO.ClydeRiver@Baffinland.com 
1-867-924-6444

ᐃᒡᓗᓕᒃ
ᔭᐃᑲᑉ ᒪᓕᑭ
BCLO.Igloolik@Baffinland.com
1-867-934-8464

ᒥᑦᑎᒪᑕᓕᒃ
ᐃᐅᕆᑲ ᑯᓐᓇᒃ
BCLO.PondInlet@Baffinland.com
1-867-899-1844

ᓴᓂᕋᔭᒃ
ᕇᓇ ᐃᖅᑭᑦᑐᖅ
BCLO.Sanirajak@Baffinland.com
1-867-928-8497

ᐊᐱᖅᑯᑎᒃᓴᑦ? ᑐᓴᕆᐊᕐᕕᒋᔪᓐᓇᖅᑕᑦᑎᒍᑦ ᐅᑯᑎᒎᓇᖅ:

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ
ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓂᑦ ᐱᕙᓪᓕᐊᔪᑦ

